
ዜናዜና

ኣዳም ስሚዝን ሃብቲ ሃገራትንኣዳም ስሚዝን ሃብቲ ሃገራትን ንጣብ ማይ ንውቅያኖስ ንጣብ ማይ ንውቅያኖስ 
ተንቀላውጣተንቀላውጣ

መስመርና ድርዕና!

ሊባን - ብኣስታት 20 ሚልዮን ናቕፋ ዝተሃንጸት ዲጋ ተመሪቓኣብ ሊባን - ንኡስ ዞባ ሎጎ-ዓንሰባ፡ 
ብምትሕባባር ህዝብን መንግስትን 
ብኣስታት 20 ሚልዮን ናቕፋ ዝተሃንጸት 
ሓዳስ ዲጋ፡ ኣመሓዳሪ ዞባ ጋሽ-ባርካ 
ኣምባሳደር ማሕሙድ ዓሊ ሕሩይን ኣዛዚ 
እዚ ማእከል ብርጋዴር ጀነራል ተኽለ 
ክፍላይን ኣብ ዝተረኽቡሉ፡ ብ6 ግንቦት 
ተመሪቓ።
እዛ 17 ሜትሮ ንውሓትን 13.5 ሜትሮ 

ጎኒን ዘለዋ ዲጋ፡ ብልዑል ተወፋይነት 
ህዝብን ኣባላት ሓይልታት ምክልኻልን 
ኣብ ውሽጢ 7 ኣዋርሕ ከምእተዛዘመት 
ዝሓበረ፡ ነቲ ስራሕ ዝመርሐ ኢንጅነር 
ተመስገን ጎይትኦም፡ 340 ሽሕ ሜትሮ 
ኩቦ ናይ ምሓዝ ዓቕሚ ከምዘለዋ 
ገሊጹ። 
ኣመሓዳሪ ምምሕዳር ከባቢ ሊባን 

ኣቶ ተስፋይ ከስተ ድማ፡ እታ ዲጋ - 
ሕጽረት ዝስተ ሰብን ጥሪትን ንምፍታሕን 
መስኖኣዊ ሕርሻ ንምትእትታውን 
ዝዓለመት ምዃና ብምሕባር፡ ኣበርክቶ 
ንዝገበሩ ኣካላትን ኣባላት ሓይልታት 

ዓዲ-ቐይሕ፡ ሕማም ዓሶ ንምክልኻል ጎስጓስ ተኻዪዱ
ኣብ ንኡስ ዞባ ዓዲ ቐይሕ፡ እናወሰኸ 

ዝመጸ መልከፍቲ ሕማም ዓሶ ንምግታእ፡ 
ኣብ ምክልኻል ዘተኰረ ጐስጓስ ብ2 
ግንቦት ተኻዪዱ።
እቲ ጎስጓስ፡ ንወከልቲ ጥዕና ዓዲን 

ህዝቢን፡ ኣመሓደርቲ 21 ምምሕዳራት 
ከባቢ፡ ከምኡ’ውን ንተመሃሮ ማእከላይን 
2ይን ደረጃ’ዩ ተዋሂቡ።
ሓላፊ ኣገልግሎት ጥዕና ኣቶ ወልደኣብ 

ገብረእግዚኣብሄር ኣብ ዝሃቦ መግለጺ፡ 
ጠንቂ ምውሳኽ መልከፍቲ ዓሶ - 
ሸለልትነት፡ ምዝናይ፡ ምንቅስቓስ ካብን 
ናብን፡ ከምኡ’ውን ክሊማዊ ምምዝባልን 
ከምዘጠቓልል ብምጥቃስ፡ ሕብረተ-ሰብ 

ኣብ ናይ ምክልኻል ሜላታት ዕቱብ 
ክኸውን ተላብዩ።
ኣብ 2023 ኣብ ትካላት ጥዕና 

ካብ ዝተመርመሩ ተገልገልቲ 151 
ዝነበረ መጠን መልከፍቲ፡ ኣብ 2024 
ከምዝነሃረ ጠቒሱ ድማ፡ ህዝቢ ከባቢኡ 
ብጽሬት ክሕዝን ዓመት ምሉእ ናሙስያ 
ከዘውትርን ኣተሓሳሲቡ።
ሓላፊ ህዝባዊ ጥዕና መንእሰይ ኮዀብ 

ተስፋይ ብወገኑ፡ ዓሶ ክጠፍእ ዝኽእል 
እቲ ግቡእ ሜላታት ምክልኻል ምስ 
እንኽተል ምዃኑ ብምሕባር፡ መልከፍቲ 
ምስ ዘጋጥም ድማ ኣብ ቀረባኦም ናብ 
ዝርከቡ ወከልቲ ጥዕና ዓዲ ብምኻድ 

ክፍወሱ ምዒዱ።
ኣመሓዳሪ ን/ዞባ ዓዲቐይሕ ኣቶ 

ሃብታይ ተስፋዝጊ ብወገኑ፡ ሚኒስትሪ 
ጥዕና ዝገብሮ ዘሎ ወፍሪ ክታበትን 
ኣብ ኩለን ንኡሳን ዞባታት ዝዕጠቕ 
ዘሎ መሳርሒታት ሕክምናን ኣብ 
ምውሓስ ጥዕና ሕብረተሰብ ልዑል ተራ 
ከምዘለዎ ብምጥቃስ፡ ምክልኻል ሕማማት 
ንሚኒስትሪ ጥዕና ጥራይ ዝግደፍ ዕማም 
ስለዘይኮነ፡ ነበርቲ ብሞያውያን ንዝወሃብ 
ምኽሪ ብግቡእ ከተግብሩ ተላብዩ።
ኣብ ንኡስ ዞባ ዓዲቐይሕ፡ 70 ወከልቲ 

ጥዕና ዓዲን 4 ኣጋር ሓካይምን ኣለዉ።

ኣብ ፎርቶ-ሳዋን ሃይኮታን መደባት 
ምጥያስ ተተግቢሩ

ኣብ ንኡሳን ዞባታት ፎርቶ-ሳዋን 
ሃይኮታን፡ ብኣብያተ-ጽሕፈት ዕዮን 
ማሕበራዊ ድሕነትን ዝተወደበ፡ 
ጽጉማት ናይ ምጥያስን ጎዳእቲ 
ልምድታት ናይ ምውጋድን መደባት 
ተተግቢሩ።
ብመሰረት ዝበጽሓና ሓበሬታ፡ ኣብ 

ንኡስ ዞባ ፎርቶ-ሳዋ ካብ ምምሕዳራት 
ከባቢ ሓውሲ ከተማ ፎርቶ፡ ሆሚብን 
ሞሎቤርን ዝተለለያ ጽጉማት 
ስድራቤታት ብዝመረጽኦ ዓይነት 
ክጣየሳ ከለዋ፣ ኣብ ንኡስ-ዞባ ሃይኮታ 
ድማ ጎዳእቲ ልምድታት ብሓፈሻ ክሽቦ 
ደቂኣንስትዮ ድማ ብፍላይ ንምግታእ 
ዘተ ተኻዪዱ።
ተጸዋዒ ቤት-ጽሕፈት ዕዮን ማሕበራዊ 

ድሕነትን ኣብ ንኡስ ዞባ ፎርቶ-ሳዋ 
ኣቶ እድሪስ መሓመድ-ሳልሕ፡ እቲ 
ዝተተግበረ ናይ ምጥያስ መደብ፡ 
መቐጸልታ ናይ’ቲ ማሕበረ-ቁጠባዊ 
መነባብሮ ጽጉማት ወገናት ንምምሕያሽ 
ክውሰድ ዝጸንሐ ተበግሶታት ምዃኑ 
ብምጥቃስ፡ ነፍሲ-ወከፍ ስድራ ዋጋ 
10 ሽሕ ናቕፋ ዓይነታዊ ሓገዝ 
ከምእተገብረላ ገሊጹ።

ኣብ ንኡስ ዞባ ሃይኮታ ኣብ ዝተገብረ 
ኣብ ምውጋድ ጎዳእቲ ልምድታት 
ዘተኰረ ርክብ ድማ፡ ተጸዋዒ ቤት-
ጽሕፈት ዕዮን ማሕበራዊ ድሕነትን 
ኣቶ ተኽለ ኪዳነ፡ እቲ ዕላማ - ኣብ 
ልዕሊ ደቂኣንስትዮ፡ ስድራቤታትን 
ሕብረተሰ-ሰብን ዝስዕብ ማሕበራውን 
ጥዕናውን ጸገማት ንምውጋድ ምዃኑ 
ብምጥቃስ፡ ብንቕሓት ክድፋኣሉ 
ኣተሓሳሲቡ።
ተሳተፍቲ ድሕሪ ዘካየድዎ 
ሰፊሕ ዘተ፡ መብዛሕትኦም ጎዳእቲ 
ልምድታት ሰኣን እኹል ኣፍልጦን 
ንቕሓትን ክቕጽሉ ምጽንሖም 
ብምግንዛብ፡ ዘየባትኽ ጎስጓሳዊ መደባት 
ክትግበር ኣተሓሳሲቦም።
ኣመሓዳሪ ንኡስ ዞባ ሃይኮታ ኣቶ 
ሸኸዲን ሳልሕ ድማ፡ ዝካየድ ዘሎ 
ጉስጓሳዊ መደባት ኣብ ኣመለኻኽታ 
ሕብረተሰብ እወታዊ ጽልዋ’ኳ 
እንተፈጠረ፣ ክሽቦ ደቂኣንስትዮ ግና 
ዛጊት መሊኡ ስለዘይተወገደ፡ ብዝሓየለ 
ኣወዳድባ ክቕጽል ኣዘኻኺሩ።

ኣስተብህሎ ዘድልዮም ጉዳያት ኣስተብህሎ ዘድልዮም ጉዳያት 
ኣብ ሓዳርኣብ ሓዳር

ዋንጫ ናጽነት ቅድድም ብሽክለታ ዋንጫ ናጽነት ቅድድም ብሽክለታ 
ዞባ ማእከልዞባ ማእከል

ምክልኻልን ኣመስጊኑ። 
ኣዛዚ ናይ’ታ ኣብ መስርሕ ህንጸት’ታ 

ዲጋ ዝተሳተፈት ኣሃዱ ብወገኑ፡ ነታ 
ህዝቢን ምምሕዳር ሊባንን ዓቕሚታቶም 
ኣወሃሂዶም ዘበገስዋ ዲጋ ኣብ መዛዘሚ 
ንምብጽሓ ዕዉት ስራሕ ከምዝዓመሙ 
ብምጥቃስ፡ ህዝቢ ሊባን ንዝገበረሎም 

ምትብባዕ ሞጒሱ። 
ኣመሓዳሪ ዞባ ጋሽ-ባርካ ኣምባሳደር 

ማሕሙድ ዓሊ ሕሩይን ኣመሓዳሪ ንኡስ 
ዞባ ሎጎ ዓንሰባ ኣቶ ኣብርሃም ሓጎስን 
ብግደኦም፡ ኣብ’ቲ ከባቢ ዝጸንሐ ሕጽረት 

ዝስተ ማይ ንምፍታሕ ዝተወስደ ተበግሶ፡ 
ንኻልእ ልምዓታዊ መደባት’ውን ዝድርኽ 
ከምዝዀነ ገሊጾም። 
ዝስተ ማይ ንምርካብ ርሑቕ ክጐዓዙ 

ምጽንሖም ዝሓበሩ ነበርቲ ድማ፡ እታ 

ዲጋ ኣብ ወሽጢ ዓመት ዘይመልእ 
ግዜ ምዝዛማ ከምዘሐጐሶም ብምሕባር፡ 
ብውሕልነት ከምዝጥቀሙላ ኣረጋጊጾም።
ኣብ መወዳእታ፡ ኣብ’ቲ ስራሕ ኣበርክቶ 

ንዝገበሩ ኣካላት ወረቐት ምስክር ተዓዲሉ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ

ኣብ ተሰነይን መንደፈራን ቅነ ውዳበታት ሃማመተኤ ተኻዪዱዜና
ኣብ ንኡስ ዞባ ተሰነይ፡ ውዳበታት 

መንእሰያት ብምሕያል ተራኦም ኣብ 
መደባት ልምዓት ንምዕዛዝ ዝዓለመ ቅነ 
ውዳበታት ሃማመተኤ፡ “ሓይልና ውዳበ፣ 
ራኢና ልምዓት” ብዝብል ቴማ፡ ካብ 29 
ሚያዝያ ክሳብ 1 ግንቦት ተኻዪዱ።

ኣብ’ቲ ቅነ፡ ኣብ ምምሕዳራት ከባቢ 
ዓሊግድር፡ ፋንኮን ዓድ-ዑመርን ኣብ 
ዝተፈላለየ ጽላታት ዝነጥፉ መንእሰያት፡ 
ከምኡ’ውን ተመሃሮን መምህራንን፡ ኣብ 
ምሕያል ውዳበታት ኣተኲሩ ንዝተሰላሰለ 
ስራሓት ዘንጸባርቕ መሰናድኦታት 
ኣቕሪቦም።

ሓላፊ ሃማመተኤ ኣብ’ቲ ንኡስ ዞባ 
መንእሰይ መለስ ገብራይ ኣብ ዘመሓላለፎ 
መልእኽቲ፡ ዘይተወደበ መንእሰይ ኣብ 
ውልቃዊ ኰነ ሓባራዊ ሂወቱን ከባቢኡን 
ዝህልዎ ኣድማዕነትን ጽልዋን ማዕረ’ቲ 
ውዱብ ሓይሊ ስለዘይኰነ፡ ውዳበ መንእሰያት 
ዘሐይል መደባት ቀዳምነት ተዋሂብዎ 
ይስራሓሉ ከምዘሎን ኣተባባዒ ውጽኢት 
ከምእተመዝገበን ገሊጹ። 

ግዝያዊ ሓላፊ ጨንፈር ሃማመተኤ ዞባ 
ጋሽ-ባርካ ኣቶ ማሪቆስ ግርማጼን ብወገኑ፡ 

ኣብ’ዚ ስልጣነ ሃገራትን ሕብረተሰባትን 
ብመንጽር’ቲ ኣብ መንእሰያት ዝሰረጸ 
ንቕሓትን ፍልጠትን ዝልካዓሉ ዘሎ 
መድረኽ፡ መንእሰያት ውዳበኦም ኣሐዪሎም 
ሞያን ፍልጠትን ዝሰንቁሉን ፖለቲካዊ 
ንቕሓቶም ዘበርኹሉን ባይታ ምፍጣር 
ኣገዳስነቱ ልዑል ከምዝዀነ ብምብራህ፡ 
መንእሰያት ንቕሓቶም ከበርኹን ውዳበኦም 
ከሐይሉን ተላብዩ።

ኣመሓዳሪ ንኡስ ዞባ ተሰነይ ኣቶ ስዩም 
ገብረእየሱስ ድማ፡ ብመንእሰያትን ተመሃሮን 
ንዝቐረበ መሰናድኦታት ብምምጓስ፡ 
ዘይተሳተፋ ምምሕዳራት ከባቢ ቅዱስ ቅንኢ 
ክሓድረን ኣዘኻኺሩ።

ኣብ መወዳእታ፡ ብመልክዕ ውድድር 
ኣብ ዝተኻየደ መደባት ንዝተዓወቱ 
መንእሰያትን ኣብ ትምህርቶም ብሉጽ ነጥቢ 
ንዘምጽኡ ተመሃሮን ሽልማት ተዓዲሉ።

ብኻልእ ወገን፡ ስፖርታዊ፡ ስነ-
ፍልጠታውን ትምህርታውን ውድድራት 
ዝሓቘፈ ቅነ ውዳበታት መንእሰያት 
ሰራሕተኛታት ንኡስ ዞባ መንደፈራ፡ ብ1 
ግንቦት ተዛዚሙ።

እቲ መደብ፡ ካብ 54 ትካላት መንግስቲ 

ዝተወከሉ ልዕሊ 400 መንእሰያት 
ዝተሳተፍዎ ውድድራት ኩዕሶ እግርን 
መርበብን፡ ሓፈሻዊ ፍልጠት፡ ግጥሚ፡ መደረ፡ 
ሓጺር ዛንታን ካልእን ዘጠቓለለ ምንባሩ፡ 
ሓላፊ ሃማመተኤ ኣብ’ቲ ንኡስ ዞባ ኣቶ 
ሳልሕ መሓመድ-ስዒድ ኣብሪሁ።

እዚ ከም’ዚ’ሉ እንከሎ፡ ንኣርባዕተ 

ኣዋርሕ ብተንቀሳቓሲ ስእሊ፡ ቴክኖሎጂ 
ኮምፕዩተር፡ ምውዳድ ናውቲ ትካላዊ ጸዓትን 
መስመራት ኤለትሪክን፡ ስነ-ጽባቐ፡ ቀዳማይ 
ረድኤት፡ ስነ-ጽሑፍን ድራማን፡ ከምኡ’ውን 
ያታውን ዘመናውን ትልሂት ዝሰልጠኑ 199 
ደቂኣንስትዮ ዝርከብኦም 307 መንእሰያት 
ንምምራቕ ከምዝበቕዑ፡ ኣቶ ሳልሕ ኣነጺሩ።

ጸሓፊት ህግደፍ ዞባ ደቡብ ወ/ሮ 
ኣመተ ንጉሰ ብወገና፡ ንመንእሰያት 
ዝውደብ ውድድራትን ስልጠናታትን፡ ኣብ 
ሓድሕዶም ተመላላእትን ተደጋገፍትን 
ክዀኑ ዝሕግዝ ስለዝዀነ፡ መንእሰያት ነዚ 
ብግቡእ ተገንዚቦም ብቕዓቶም ክብ ንምባል 
ክጽዕሩ ኣዘኻኺራ።

ክፍሊ ጽዑቕ ክንክን ህጻናት ሆስፒታል ኦሮታ፡ ዘመናዊ መሳርሒታት ተዋዲዱሉ
ኣብ ሃገራዊ መወከሲ ሆስፒታል 

ኦሮታ ዝርከብ ክፍሊ ጽዑቕ ክንክን 
ህጻናት፡ ዘመናዊ መሳርሒታት 
ተዋዲዱሉ፣ ዝተማልአ ኣገልግሎት ይህብ 
ከምዘሎ ተሓቢሩ።

ሓላፊ’ቲ ክፍሊ ዶ/ር ወልዱ 
ኣስመሮም፡ እቲ ክፍሊ ካብ ሓደ ወርሒ 
ክሳብ 15 ዓመት ዝዕድመኦም ህጻናትን 
ቈልዑን ከምዝቕበል ብምጥቃስ፡ ዝነበረ 
ናይ መሳርሒታት ሕጽረት እናተፈትሐ 
ይመጽእ ከምዘሎ ገሊጹ።

ቅድሚ ሕጂ ንውጹዓት ዘድሊ 
ኦክስጅን ብስሊንደር ተመሊኡ ዝመጽእ 
ዝነበረ፡ ኣብ’ዚ እዋን’ዚ ኦክስጅን ካብ 
እተፍሪ ማሽን ብቐጥታ ብመስመር 

ሳዋ፡ ኣብ ምድላው ባህርያዊ ድኹዒ ስልጠና ተዋሂቡ
ሚኒስትሪ ሕርሻ፡ “ጐሓፍና ጸጋና’ዩ” 

ብዝብል ቴማ ካብ 2023 ብዝጀመሮ 
ካብ ናይ ክሽነ ጐሓፍ ባህርያዊ ድኹዒ 
ናይ ምፍራይ መደብ፡ ኣብ ምድላው 
ባህርያዊ ድኹዕን ባህርያዊ ጸረ-ባልዕን 
ዘተኰረ ስልጠና፡ ካብ 27 ሚያዝያ ክሳብ 3 
ግንቦት ንኣባላት ማእከል ስልጠና ሃገራዊ 
ኣገልግሎት - ሳዋ ሂቡ።

ቀንዲ ዕላማ ናይ’ቲ ብግብርን ክልሰ-
ሓሳብን ዝተዋህበ ስልጠና፡ ንናይ ክሽነ 
ጐሓፍ ናብ ኮምፖስት ብምምስራሕ፡ 
ኣብ’ቲ ማእከል ንዝካየድ ሕርሻዊ ንጥፈት 
ንምውዓሉ ከምዝዀነ፡ ካብ ኣሰልጠንቲ - 
መንእሰይ ደርማስ ስልጣን ኣብሪሁ።

እቲ ስልጠና፡ ብሓፈሻኡ ኣብ ምስሳን 
ፍርያምነት ሓመድ ዘተኰረ ምዃኑ 
ጠቒሱ ድማ፡ ውሁድ ምቁጽጻር ባልዓት፣ 
ምድላው ባህርያዊ ድኹዕን ባህርያዊ ጸረ 
ባልዕን ብመልክዕ ደረቕን ፈሳስን፣ ፍወሳ 
እንስሳታት ብባህርያዊ ኣገባብ፣ ከምኡ’ውን 
ጽልዋን ጉድኣትን ቀመማት ጸረ ባልዕ 
ዘጠቓለለ ምንባሩ ኣረዲኡ። 

ኣቦ-መንበር ናይ’ታ ኣብ ሳዋ ነቲ 
መስርሕ እትከታተል ኮሚተ - ሌተናን 
ኮሎኔል ዓንደብርሃን ቴድሮስ ብወገኑ፡ 
ንኣገዳስነት ናይ’ቲ ስልጠና ብምጥቃስ፡ 
ብቐሊሉ ኣብ ከባቢኻ ዝርከብ ጥረ ነገራት 
ተጠቒምካ ትሕዝቶ ሓመድ ምህብታምን 

እቶታውነት ምኽዕባትን ብሰፊሑ 
ክዝውተር ዝግብኦ ሜላ ከምዝዀነ ሓቢሩ።

ኣዛዚ ማእከል ስልጠና ሃገራዊ 
ኣገልግሎት ኮሎኔል ደበሳይ ግደ ብወገኑ፡ 
ሰልጠንቲ ንዝቐሰምዎ ፍልጠት ንኻልኦት 
ከካፍሉን ኣብ ባይታ ብትግሃት ብምስራሕ 
ሕርሻዊ ምህርቲ ንምስሳን ክጽዕሩን ተላብዩ። 

ሰልጠንቲ ኣብ ዝሃብዎ ርእይቶ፡ 
ተመሳሳሊ ስልጠናታት ኣብ መላእ ሃገር 
ብስፍሓት ክካየድ፣ ቀመማዊ ድኹዕን 
ጸረ ባልዕን ዕቱብ ምቊጽጻር ክግበረሉ፣ 
ከምኡ’ውን ባህርያዊ ድኹዒ ብዝሓሰረ ዋጋ 
ብምቕራብ ሓረስቶት ከምዝለማመድዎ 
ክግበር ኣዘኻኺሮም።

ንነፍሲ-ወከፍ ዓራት 
ኣብ ዝወሃበሉ ደረጃ 
ተበጺሑ ከምዘሎ፣ 
እዚ ድማ ኣብ 
ስርሖም ኣዝዩ ሓጋዚ 
ከምዝዀነ ኣረዲኡ።

ኣብ ሃገራዊ 
መወከሲ ሆስፒታል 
ኦሮታ ዝርከብ 
ክፍሊ ጽዑቕ 
ክንክን ህጻናት፡ ካብ 
መላእ ሃገር ዝመጹ 
ውጹዓት ህጻናትን 
ቈልዑን ተዓቚቦም 
ዝሕከሙሉ’ዩ።



ኣዳም ስሚዝ ኣብ 1723 
ዝተወልደ፡ ሓደ ካብ ፍሉጣት 
ስነ-ቁጠበኛታት ዓለም’ዩ። ዝበዝሐ 
እዋኑ፡ ኣብ ስኮትላንድ ብህርኩታት 
ዋኒንተኛታት ተኸቢቡ ኣሕለፎ። 
ሞተረ ሃፋ ዝመሃዘ ጄምስ ዋት ሓደ 
ካብኦምን ዓርኪ ኣዳም ስሚዝን 
ነበረ። እቶም ዋኒንተኛታት ጥረ-
ነገራት ዝረኽብሉን ፍርያቶም 
ዝሸጡሉን ሓድሽ ዕዳጋ የናድዩ 
ነበሩ። ምኽንያቱ ዓቢ ፋብሪካ 
ንምትካል ዝግበር ወፍሪ ዝምለሰሉ 
እንኮ መገዲ፡ ጥረ-ነገር ብሕሱር 
ዓዲግካ ኣዝዩ ብዙሕ ፍርያት 
ብምሻጥ’ዩ ዝብል እምነት 
ስለዝነበሮም። ንንግድ ጥረ-
ነገራትን ፍርያትን ዝበሓቱ ሸቃጦ 
(mercantilist) ግን ዋጋ ጥረ-ነገር 
የኽብሩሎምን ብዙሕ ፍርያት ንደገ 
ከይሸጡ ይድርትዎምን ነበሩ። 
ስሚዝ ድማ እቲ ፖሊሲ ቁጠባዊ 
ዕብየት ዝድርትን ንምእላይ 
ድኽነት ዝዕንቅጽን ምዃኑ ሰለስተ 
ነጥብታት ብምቕራብ ተማጐተ።

ቀዳማይ፡ ንንግድ ብጥብቂ 
ምቁጽጻርን እታው ናይ ዝተሰንዐ 
ፍርያት ምግታእን ኣፍረይቲ 
ትካላት ኣብ ውሽጢ ዓደን ዝሃልኽ 
ጥራይ ንኸፍርያ ዘገድድ’ዩ። ንግድ 
ናጻ ምስ ዝኸውን ግን ኣፍረይቲ 
ፍርያተን ኣብ ዝተፈላለየ ሃገራት 
ክሸጥኦ ይኽእላ። እዚ ከኣ ኣዝዩ 
ብዙሕ ከም ዘፍርያ ይገብረን። 
ብእኡ ኣቢለን ድማ ይዓብያን 
ኣዝየን ጥቁዋት (efficient) 
ይኾናን። ዕብየት ናይተን ፋብሪካ 
ድማ ተወሳኺ ማሽነርን ሰራሕተኛን 
ይጠልብ።

ካልኣይ፡ ፖሊሲ መርካንቲሊዝም 
ኣብ ወሰንቲ ጽላታት ንግዳዊ 
ምስዋድ (monopoly) ስለዝፈቅድ 
ውድድር ይድረት’ዩ። ውድድር 
እንተዘይሃልዩ ድማ ንዕዳጋ 
ዝበሓተት ትካል መኽሰብ 
ንምርካብ ጥቅውቲ ወይ መሃዚትን 
ኣመሓያሺትን ምዃን ኣየድልየንን። 
ስለዚ፡ ምብሓት ዕዳጋ ቀንዲ ዓንቃጺ 
ምዕባለ ኮይኑ ዋጋታት ዘኽብርን 
ንዕብየት ዘትሕትን እዩ። 

ሳልሳይ፡ ታቓውሞ ኣዳም ስሚዝ 
ንፖሊሲታት መርካንቲሊዝም 
ንዕብየት ደሞዝ ዝጸቅጥ’ዩ 
ብዝብል’ዩ። እቲ ፖሊሲታት፡ 
ኣስራሕቲ ኣብ ዝተወሰነ ዓውዲ 
ንግድ ወይ ጆኦግራፍያዊ ክሊ 
ማሕበራት ከቑሙን ዝተሓተ 
ደሞዝ ክኸፍሉ ክሰማምዑን 
ዘተባብዕ’ዩ። ኣስራሕቲ፡ ሰራሕተኛ 
ክቘጽሩ ክወዳደሩ እንተዝግደዱ 
ልዑል ደሞዝ ብምኽፋል ዝበለጹ 
ሰራሕተኛታት ክስሕቡ ምፈተኑ። 
ደሞዝ ብስምምዕ ዝውሰን 
እንተኾይኑ ግን ውድድር ዝኣልን 
ደሞዝ ትሑት ክኸውን ዝገብርን 
እዩ። 

ብኣመለኻኽታ ስሚዝ፡ መንግስትን 
ንስርዓት መርካንቲሊዝም 
ብረብሓኦም ዝቓነዩ ብሓትቲ 
ዕዳጋን ቀንዲ እኩያት ናይ ዘበኑ 
ነበሩ። ድኽነት ዝፍታሕ መንግስቲ 

ኢዱ ኣብ ዕዳጋ ምእታው ምስ 
ዘቋርጽን ውድድር ንትካላት 
ጥቁዋትን መሃዝትን ኣመሓየሽትን 
ንክኾና ክድርኽ ምስ ዝግደፍን እዩ 
ዝብል ሓሳብ ነበሮ። እዚ ከኣ ደረጃ 
መነባብሮ ዜጋታት ካብኡ ናብኡ 
ድማ ናይ ድኻታት ዘበርኽ’ዩ። 

***

ናይ ኣዳም ስሚዝ ሚሳላዊ ናይ ኣዳም ስሚዝ ሚሳላዊ 
ስእሊ ርእሰማልነትስእሊ ርእሰማልነት

ስሚዝ፡ ብውድድር ኣብ ዝምራሕ 
ዕዳጋ ርእሰማልነት ብዝነበሮ ራኢ፡ 
ፈኲስ ቁጽጽር ዘለዎ ርእሰማልነት 
ካብ መርካንትሊዝም ይምረጽ 
ይብል ነበረ። እቲ ቀንዲ ምኽንያት 
ከኣ ኣብ ቁጠባዊ ዕብየት ዝፍጠር 
ጽልዋ ነበረ። ኣብታ ኣብ 1776 
ዝጸሓፋ፡ ከም ፈላሚት መጽሓፍ 
ስነ-ቁጠባ ትፍለጥ “ባህርን ምንጭን 
ሃብቲ ሃገራት” ዘርእስታ መጽሓፉ 
ብኣተኩሮ ዝተንተኖ ንሃብቲ ሃገራት 
ዝውስኑ ረቛሕቲ እዮም።

ናይ ስሚዝ ቀዳመይትን ቀንድን 
ኣስተብህሎ፡ ሃብቲ ካብ ኣፍራይነት 
እምበር ካብ ገንዘብ (ወርቂ) ከም 
ዘይመጽእ ነበረ። ገንዘብ ጠቓሚ 
ዝኸውን ናብ ዝለዓለ ደረጃ 
መነባብሮ ምስ ዝመርሕ ጥራይ እዩ። 
ደረጃ መነባብሮ ናይ ሓንቲ ሃገር 
ግን ብመጠን ኣፍራይነታ እምበር 
ብመጠን ዘለዋ ገንዘብ ኣይኮነን 
ዝውሰን። ብዙሕ ወርቂ ዘለዋ 
ግን ከኣ ውሑድ ኣቑሑት ተፍሪ 
ሃገር፡ ዋጋ ናይቲ ተፍርዮ ኣቑሑት 
ኣብ ሓጺር እዋን’ዩ ዝኸብር። 
ብኣንጻሩ ልዑል ኣፋራይነት ዘለዋ 
ሃገር ክንዲ ምንታይ ገንዘብ ኣለዋ 
ብዘየገድስ ኣዝዩ ብዙሕ ኣቑሑትን 
ኣገልግሎታትን ከተፍርን 
ከተህልኽን ትኽእል። ሎሚ፡ ሃገራት 
ጃምላ ሃገራዊ ፍርያት ከም መዓቀኒ 
ደረጃ መነባብሮ ህዝቢ ዝጥቀማሉ 
ዘለዋ ከኣ ሓደ ምስክር ናይ ስሚዝ 
ኣስተብህሎ’ዩ። 

ስሚዝ ዘመልከቶ ካልኣይ ኣገዳሲ 
ጉዳይ፡ ዓያዪ-ሰብ ኣብ ውሱን 
ዓውዲ ሞያዊ ከም ዝኸውን ምግባር 

ንኣፍራነት (እንተላይ ሃብቲ) 
ዘሐይል ምዃኑ’ዩ። ሞያውነት ድማ 
ውሱን ዕማም ናይ ሓደ መስርሕ 
ብዝተወሰነ ሰብ ከም ዝፍጸም 
ብምግባር እምበር ንዝዓዪ ሰብ 
ኣብ ኩሉ ዕማማት ናይቲ መስርሕ 
ከም ዝሳተፍ ብምግባር ኣይኮነን 
ይብል። እዚ ከኣ ኣፍራይነት 
ዘዕብየሉ ሰለስተ ነጥብታት 
ይጠቅስ። ቀዳማይ፡ ሰራሕተኛታት 
ኣብ ሓንቲ ዕማም ሞያውያን ምስ 
ዝኾኑ ክእለቶምን ጥበቦምን ኣብ 
ኣፈጻጽማ እታ ዕማም ብምምሕያሽ 
ብቕዓቶም ይዓቢ። ካልኣይ፡ ካብ 
ዕማም ናብ ዕማም ንምስግጋር 
ዝጠፍእ ግዜ ይውሕድ። ሳልሳይ፡ 
ንዕዮ ሰብ ዘቀላጥፍን ዝትክኣን 
ማሽን ንምምዕባል ይዕድም። 

ካልእ ወሳኒ ኣስትብህሎ ስሚዝ 
ትንተና፡ ብውሕልነት ዝዓይን 
ዕብየት ዘተባብዕን ዕዳጋታት ንኽህሉ 
ውድድር ኣገዳሲ ምዃኑ’ዩ። 
ውድድር እንተዘየለ ኣማራጺ 
ስለዘየለ፡ ንዕዳጋታት ዝበሓታ ትካላት 
ሕማቕ ፍርያት ከፍርያን ዋጋታት 
ከኽብራን ይኽእላ። ብሓድሽ 
ውድድር ስለዘይብድሃ ኣብ ሓድሽ 
ተክኖሎጂ ወይ ፍርያት ወፍሪ 
ከይገበራ መኽሰብ የኻዕብታ። ኣብ 
ምቑጻር ሰራሕተኛ’ውን ትሑት 
ደሞዝ ክኽፈላ ይኽእላ። ኩሉ’ዚ 
ዝተጠቕሰ ከኣ ውድድር ምስ ዝህሉ 
ዝልወጥ’ዩ። ውድድር ዘለዎ ዕዳጋ 
ምንጪ ዝሓሸ ብቕዓት፡ ሕሱር 
ዋጋ፡ ልዑል ደሞዝ፡ ዝያዳ ምህዞን 
ምሕየሻን እዩ። 

ውድድር እቶት ከመሓድርን 
ንድኻታት ከርብሕን ‘ውን 
ይኽእል’ዩ ዝብል ትስፉው ሓሳብ 

ነበሮ። እቲ ራኢ ዝኽሰተሉ ኣገባብ 
ድማ 1) ቅድሚ መወዳድርቶም 
ክስጉሙ ዝፍትኑ፡ ሓድሽ ፍርያት 
ክፈጥሩ ወይ ኣርባሒ ኣገባብ 
ምፍራይ (ተክኖሎጂ) ክህንድሱ 
ኣብ ኣማታኢ ምህዞን ምሕየሻን 
ዝጽመዱ ተባዓት ዋኒንተኛታት። 
2) እቲ ሓድሽ ፍርያት ወይ 
ተክኖሎጂ ኣድማዒ ምስ ዝኸውን 
ብዙሕ ቁጠባዊ መኽሰብ ይርከብን 
እቲ ዋኒን’ውን ይዓቢ። 3) እቲ 
ምህዞን ምሕየሻን ኣድማዒ ምስ 
ኮነ ፍርሒ ዝነበሮም ዋኒንተኛታት 
ነቲ ፍርያት ብምቕዳሕ ወይ 
ነቲ ተክኖሎጂ ብምኽታል ነቶም 
ተባዓት ዝወዳደራ ሓደስቲ ትካላት 
ናብ ዕዳጋ ይጽንበራ። 4) ምእታው 
ተወዳደርቲ፡ ቀረብ ናይቲ ፍርያት 
የዕቢ፡ ዋጋኡ ይንክን እቶም ተባዓት 
ዋኒንተኛታት ዝረኽብዎ ዝነበሩ 
ዝያዳ መኽሰብ ይተርፍን። 5) እቲ 
ዝማዕበለ ሓድሽ ፍርያት ወይ ኣብ 
ጥቕሚ ዝወዓለ ተክኖሎጂ ዋኒናት 
ንጥፈታተን ከስፍሓ ስለዝድርኽ 
እቲ ኢንዱስትሪ ቁጠባዊ ዕብየት 
ይህልዎ። 6) እዚ መስርሕ 
ንእቶት ሃብታማት ብውድድር 
ኣቢሉ እቶቶም ዝድርትን ዋጋ 
ኣቑሑት ትሑት ብምግባርን ናይ 
ሽቕለት ዕድል ብምዕባይ ደረጃ 
መነባብሮ ናይቲ ድኻ ዘበርኽን 
እዩ። ኣመለኻኽታ ስሚዝ፡ እቲ 
ርእሰማላዊ ቁጠባዊ ስርዓት ኣብ 
ትሕቲ መርካንቲሊዝም ካብ ዝህሉ 
ንላዕሊ ተመጣጣኒ ምዕሩይነት 
ክፍጠር’ዩ ዝብል’ዩ።

ኣገዳስነት ውድድር ኣብ 
ምጉላሕ፡ ውልቃዊ-ረብሓ ጠቓሚ 
ባእታ ርእሰማላዊ ቁጠባዊ ዕዳጋ 
ምዃኑ‘ውን ኣመልኪቱ ኣሎ። 
ኣብ እዋኑ ዝነበሩ ዲናሚካውያን 
ዋኒንተኛታት ንሕብረተሰብ 
ኣገደስቲ ዝኾኑ ኣቑሑትን 
ኣገልግሎታትን ይቕርቡ 
ነይሮም’ዮም። ተግባሮም ከኣ 
ውልቃዊ ረብሓ ማለት መኽሰብ 
ንምርካብ ነበረ። “ድራርና፡ ካብ 
ሰናይ ግብሪ ናይቲ ስጋ ዝሸይጥ፡ 
መስተ ዝጸምቚ ወይ ሕብስቲ 
ዝሰርሕ ዘይኮነስ ንረብሓኦም ካብ 
ዘለዎ ተገዳስነት’ዩ። ንስሚዝ፡ 
ንመኽሰብ ዝግበር ተበግሶ ብብቑዕ 
ውድድር ዝተሰነየ እንተኾይኑ 
ንሕብረተሰብ ዘገድስ ኣቑሑት ኣብ 
ምቕራብን ቁጠባዊ ዕብየት ኣብ 
ምምራሕን እወታዊ ሓይሊ እዩ። 

ብተወሳኺ፡ ቀንዲ ተቘጻጸርቲ 

ናይቲ ተወዳዳሪ መስርሕ ስነ-
ምግባራዊ ኣረኣእያን ስርዓተ 
ፍትሕን ምዃኑ እምነት ስሚዝ 
ነበረ። ኣብታ ኣብ 1759 ዝጸሓፋ 
“ክልሰ-ሓሳብ ስነ-ምግባራዊ 
ኣረኣእያ” ዘርእስታ ቀዳመይቲ 
መጽሓፉ፡ “ሰብ ክንዲ ዝኾነ ስስዐ 
ኣለዎ ይበሃል፡ ኣብ ተፈጥሮኡ ርኡይ 
ዝኾነ መትከላት ኣለዎ - ተገዳስነት 
ኣብ ዕጫ ካልኦት፡ ሓጎሶም ንዕኡ 
ኣድላዪ ምግባርን። ንስሚዝ፡ ሰብ 
ማለት ረብሓ ገዛእርእሱ ዝዓጦን 
ኣብ ድሕነት ካልኦት ሰባት’ውን 
ዝግደሰን’ዩ። ማዕረ ህላወ ስነ-
ምግባራዊ ኣረኣእያ “ንነፍሲወከፍ 
ዜጋ ካብ ካልእ ዜጋ ካብ ዝመጽእ 
ዘይፍትሓዊ ተግባርን ዓመጽን ናይ 
ምሕላው ወይ ፍትሓዊ ስርዓተ 
ምምሕዳር ናይ ምቛም ሓላፍነት 
ዝስከም” መንግስቲ ኣድላዪ ምዃኑ 
ኣመተ።

ነዘን ወሰንቲ ሓሳባት ብምሕዋስ፡ 
ንስሚዝ ረብሓኡ ዘናዲ ዋኒንተኛ 
(ሀ) ኣብ ተወዳዳሪ ዕዳጋ ዝነጥፍ 
(ለ) ብድሕነት ካልኦት ዝግደስ (ሐ) 
ንኻልኦት ካብ ምምዝማዝ ብሕጊ 
ዝድረት ምስ ዝኸውን ኣቑሑት 
ብትሑት ዋጋ ብምፍራይ፡ ብስሩዕ 
ብምምሃዝን ምምሕያሽን፡ ቁጠባዊ 
ዕብየት ብምትብባዕን ንድኻ 
ብምጥቃምን ንረብሓ ሓፋሽ 
ዘገልግል’ዩ። እዚ ንስሚዝ ናብታ 
ኣዝያ ፍልጥቲ ዘይትርአ ኢድ 
ትብል ምምስሳል መርሖ። 

ኣዳም ስሚዝ ዘይትርአ ኢድ 
ክብል እንከሎ ኣብ ውሽጢ’ቲ 
ዋኒንተኛ ኣላ ንዝበላ፡ ብተፈጥሮኣዊ 
ስነ-ምግባር ተደሪኻ፡ ንውልቃዊ 
ረብሓ እቲ ዋኒንተኛ ምስ ናይ 
ሓፋሽ ረብሓ ኣሳንያ ንእትቓኒ 
ዘይትርአ ኢድ’ዩ። መብዛሕትኦም 
ስነ-ቁጠበኛታት ግን እታ ዘይትርአ 
ኢድ ኣብ ዕዳጋ ከም ዘላ ኣምሲሎም 
እዮም ዝዛረቡ። ብተወሳኺ፡ ስሚዝ 
ነዛ ዘይትርአ ኢድ ትብል ሓረግ 
ኣብታ ባህርን ምንጭን ሃብቲ 
ሃገራት ትብል መጽሓፉ ሓንሳብ 
ጥራይ እዩ ጠቒስዋ። ነዛ ተምሳሌት 
ከም ቀንዲ መፍትሕ ንምርዳእ ዕዮ 
ኣዳም ስሚዝ ምውሳድ ቅኑዕ’ዩ 
ኣይበሃልን።                  

ምዕራፍ ሓደ ናይታ ባህርን 
ምንጭን ሃብቲ ሃገራት 
ዘርእስታ መጽሓፉ’ውን ኣብ 
ምፍራይ ዘተኮረት’ያ። ብኣብነት 
ዘቕርባ ፋብሪካ ድማ ፋብሪካ 
መስማር’ያ። እታ ፋብሪካ፡ ነቲ 
ናይ ምፍራይ መስርሕ ብግቡእ 
ብምውዳብ ፍርያታን ኣፍራይነት 
ሰራሕተኛታትን ከመይ ከም ዝዓቢ 
ከኣ የመልክት።

ንዓይ ጥራይ ይጥዓመኒ እምበር 
ካልእ ገደል ይእቶ ዝብል መንፈስ 
ብዓይኒ ስሚዝ ምንዳይ ረብሓ 
ዘይኮነስ ዘይስነ-ምግባራዊ እዩ።  

5 ሰነ 1790 ኣዳም ስሚዝ 
ዝዓረፈላ ዕለት’ያ።    

***

ኣዳም ስሚዝን ሃብቲ ሃገራትን ኣዳም ስሚዝን ሃብቲ ሃገራትን 
ተስፊት ሓጐስ

መስመርና ድርዕና!
ዝኽሪ ግንቦት

ስርሒት ፈንቅልስርሒት ፈንቅል

   ኣብ ዝሓለፈ ክፋል ናይዚ 
ጽሑፍ’ዚ፡ ካብ 1961 ክሳብ 1988 
(ምድምሳስ ናደው እዝ) ዝተኻየደ 
ዓበይቲ ግጥማት ብሕጽር ዝበለ 
ከም ድሕረ ባይታ ጠቒስና ነይርና። 
ድሕሪ’ዚ ህዝባዊ ሰራዊት ናብ ካልእ 
ዝዓበየ ስርሒት እዩ ነቒሉ።

   ብ8 ለካቲት 1990፡ ህዝባዊ ሰራዊት፡ 
ኣብ ጐላጉል ሰምሃር ኣሳፊሑ ዝነበረ 
ገዚፍ ሰራዊት ደርግ ብምድምሳስ 
ወደብ ምጽዋዕን ከባቢኣን ሓራ 
ንምግባር “ስርሒት ፈንቅል” ዝተሰምየ 
ስትራተጂያዊ መጥቃዕቲ ፈነወ። 
እዚ ብዓይነቱ ፍሉይ ወተሃደራዊ 
ስርሒት’ዚ ኣስታት 1560 ትርብዒት 
ኪሎ ሜትር ዝሽፍን ነበረ። ኣብዚ 
ምብራቓዊ ግንባር’ዚ፡ ጸላኢ፡ ምስቲ 
ኣስታት 3000 ዝኸውን ሓይሊ ባሕሪ 
ተደሚሩ፡ 25,000 ሰራዊት ኣሰሊፉ 

ነበረ። ሓይሊ ምድሪ ጸላኢ፡ 150 
ዝተፈላለያ ዓይነት ታንክታት፡ ኣስታት 
70 ከበድቲ መዳፍዕ፡ ልዕሊ 100 
ረሻሻት፡ ብብዝሒ ጸረ-ታንክ ሚሳይላት 
ዝዓጠቐ ኮይኑ፡ ብ7 ስኳድሮን ዝቘመ 
ሓይሊ ባሕሪ ኢትዮጵያ ድማ፡ 30 
ዓበይቲን ንኣሽቱን መራኽብ ውግእ 
ዓጢቑ ነበረ። ሰራዊት ጸላኢ፡ 
ብስሚንቶን መገዲ ባቡርን ደልዲሉ 
ዝተሃደመ ክሳብ ታንክታትን መዳፍዕን 
ክሰትር ዝኽእል ድልዱል ዕርድታት 
ነበሮ። 
   ነዚ ኣብ ጎላጉል ሰምሃር ኣደልዲሉ 

ዝዓረደ ገዚፍ ሰራዊት መግዛእቲ 

ኢትዮጵያ ደምሲስካ ወደባዊት ከተማ 
ባጽዕ ብምቁጽጻር ኣብ ኤርትራ ዝነበረ 
‘ካልኣይ ኣብዮታዊ ሰራዊት ኢትዮጵያ’ 
ኣብ ምሉእ ከበባ ንምእታው፡ ህዝባዊ 
ሰራዊት ብ8 ለካቲት 1990 ሰዓት 1፡
00 ናይ ለይቲ ዘበገሶ ሰፊሕ መጥቃዕቲ 

ሰለስተ መኣዝናት ነበሮ። 

ቀዳማይ መኣዝን፦ ቀዳማይ መኣዝን፦ 

   እዚ መኣዝን መጥቃዕቲ’ዚ ካብ 
ከባቢ ቅንጻል ዝተበገሰ ህዝባዊ ሰራዊት 
ብመንጎ ሸባሕን ከንቴባይን ሰንጢቑ፡ 
ኣብ ዓድዕለ ዝነበረ መአዘዚ ሻድሻይ 
ክፍለ-ጦር ተቘጻጺሩ፡ ኣብ ጋሕተላይን 
ድግድግታን ንመስመር ኣስመራ 
ባጽዕ ዝበተኸሉ ስርሒት እዩ። በዚ 
መኣዝን’ዚ ዝገስገሰ ኣሃዱታት ህዝባዊ 

ሰራዊት፡ ተልእኾኡ ብዓወት 
ፈጺሙ፡ ነቲ ስርሒት 
ውሑስ ንምግባር፡ ኣንፈቱ 
ጠውዩ፡ ኣብ ደንጎሎ ዝነበረ 
ሓይሊ ጸላኢ ብምድምሳስ 
ኣብ ኣፍደገ ጊንዳዕ ዓረደ። 

ካልኣይ መኣዝን፦ ካልኣይ መኣዝን፦ 

   እዚ መኣዝን’ዚ፡ 
ምጽዋዕ ንምቍጽጻር 
ተልእኾ ዝወሰደ፡ ዝዓበየ 
መካናይዝድ ሓይሊ 
ህዝባዊ ግንባር ዝተሰለፈሉ 
እዩ ነይሩ። እዚ ሓይሊ’ዚ 
ኣብታ ብነተጕቲ 
ዝተዘርአት ኣገዳሲት 
ታባ ከንቴባይ ብርቱዕ 
ውግእ ድሕሪ ምክያድ፡ 
ንሰራዊት ጸላኢ በታተኖ። 
እግሩ እግሩ ስዒቡ 
ከኣ፡ ንጽባሒቱ ዶጋሊ 
ተቘጻጸረ። በዚ መኣዝን 

መጥቃዕቲ’ዚ ዝገስገሰ ህዝባዊ ሰራዊት 
ብ10 ለካቲት፡ ምስተን ብገማግም ባሕሪ 
ብሸነኽ ገርጉስም ናብ ባጽዕ ዝተጸግዓ 
ኣጋር ሓይልታትን መካናይዝድን 
ዝተወሃሃደ መጥቃዕቲ ብምፍናው፡ 
ሰዓት 7፡00 ንግሆ ፎርቶ ምጽዋዕ 
ድሕሪ ምቍጽጻር ከባቢታት እምኩሉ፡ 
ሕጥምሎ፡ ኣማተረን ዕዳጋን ሒዙ፡ 
ኣፍደገ ስጋለት ቀጣን በጽሐ።
 
ሳልሳይ መኣዝን፦ ሳልሳይ መኣዝን፦ 

   በዚ ማእዝን’ዚ ዝተንቀሳቐሰ ህዝባዊ 
ሰራዊት፡ ኣብ ሻካት ቀይሕ፡ እምበረሚን 

ወቒሮን ዝነበረ መዓስከራት ጸላኢ 
ደምሲዱ፡ ብገርጉስም ኣቢሉ 
ንመደበር ሓይሊ-ባሕሪ (ናቫል-በይዝ) 
ኣጥቅዐ። እዚ መኣዝን መጥቃዕቲ’ዚ 
ኣብ ገማግም ባሕሪ ስለዝዀነ ንሓይሊ 
ባሕሪ ህዝባዊ ግንባር’ውን ዘሳትፍ 
ነበረ። ጸላኢ ነዚ ኣንፈት መጥቃዕቲ’ዚ 
ንምድንጓይ ኣግፊሑ ክዕጸፍ 
ተኽእሎ ከምዘሎ ኣቐዲሙ ተመኩሮ 
ስለዝጸንሐ፡ ነቲ ሓይሊ ኣብ ድብያ 
ዘእቱ መካናይዝድ ኣጽዋራትን ጸረ-
ታንክን ተዳልዩ ነበረ። ድሕሪ ሓያል 
ናይ ታንክ ብታንክ ግጥም ከኣ፡ ጸላኢ 
ተደፊኡ ምጽዋዕ ክኣቱ ተቐሰበ። 
ኣብዚ መከላኸሊ መስመር’ዚ ጸላኢ 
ብዙሓት ታንክታት፡ መዳፍዕን 
ረሻሻትን ጸረ ታንክ ሚሳይላትን እኳ 
ኣሰሊፉ እንተነበረ፡ ነቲ ትንፋስ ዘይህብ 
ቅልጡፍን ዝተወሃሃደን መጥቃዕቲ 
ህዝባዊ ሰራዊት ክዓግቶ ኣይከኣለን። 
እዚ መኣዝን መጥቃዕቲ’ዚ፡ ምስቲ 
ብየማኑ ብዶጋሊ ዝገስገሰ ተኣሳሲሩ 
ከባቢ ገርጉስም ሓደረ። ንጽባሒቱ 
ፎርቶ ምስ ተታሕዘ ድማ፡ ኣብ ዕዳጋን 
ከባቢኡን ተዘርጊሑ ተገደመ።   

   ነዚ ብመሬት ዝካየድ ነበረ 
ግስጋሰ ህዝባዊ ሰራዊት ንምሕጋዝ፡ 
ሓይሊ ባሕሪ ህዝባዊ ግንባር፡ ነቲ 
ካብ መራኽብ ኲናት ጸላኢ ዝመጽእ 
ዝነበረ መጥቃዕቲ ንምዅላፍ 
ከምኡ’ውን ንሓይሊ ባሕሪ ጸላኢ 
ንምድኻም ኣብ ማእከል ባሕሪ ቀጻሊ 
ተርግኣት ይፍጽም ነበረ። 

ሓርነት ምጽዋዕሓርነት ምጽዋዕ

   ብ11 ለካቲት 1990፡ ነቲ ኣገዳሲ 
መዓስከር ናቫል-በይዝ ንምቍጽጻር 
ሓያል ደማዊ ኲናት ተኻየደ። ሓይሊ 
ባሕሪ ኢትዮጵያን ካብ ዝተፈላለየ 
ከባቢታት ተደፊኦም ኣብቲ መዓስከር 
ዝዓረዱ ወተሃደራትን ታንክታትን 
ጸላኢ፡  ብዘይካ ንባሕሪ ምጥሓል ካልእ 
መዋጽኦ ስለዘይነበሮም ኣትኪሎም 
ተዋግኡ። ኣብ መወዳእታ ከኣ፡ 
ኣደዳ ሞት፡ መቝሰልቲ፡ ምምራኽን 
ዕንወትን ኮይኖም ተሳዕሩ። ናቫል-
በይዝ ኣብ ትሕቲ ቍጽጽር ህዝባዊ 
ሰራዊት ኣተወ። ድሕሪ’ዚ እቲ 
እናተዀብኮበ ንጥዋለት ዝኣተወ 
ሰራዊት ደርግ፡ ሰላማዊ ህዝቢ ጅሆ 
ሒዙ ኣብ ኣፍደገ ስጋለት ቀጣን 
ዓረደ። እዚ ኣብ ውሽጢ ጥዋለት 
ተሓጺሩ ዝተረፈ ሰራዊት ደርግ፡ 
“ረዳት ሓይሊ ብጊንዳዕ ፈንጢሱ 
ክመጸና’ዩ” ዝብል እምነት ስለዝነበሮ 
ኣትኪሉ ክዋጋእ ፈተነ። ስጋለት 
ቀጣን ድማ ዘይትስገር ሓዊ ኰነት።
    እዚ ከምዚ ኢሉ እንከሎ፡ እተን 

ኣብ ኣፍደገ ጊንዳዕ ከባቢታት ደንጎሎ 
ላዕላይ ክሳብ ኣጻድፍ ሰሜናዊ ባሕሪ 
ተዘርጊሐን መከላኸሊ መስመር ዝሓዛ 
ኣሃዱታት፡ ምስቲ ምጽዋዕ ንምድሓን 
ካብ ዝተፈላለየ ግንባራት ብህጹጽ 
ተሳሒቡ ዝመጽአ ገዚፍ ሓይሊ 
ጸላኢ ኣብ ብርቱዕ ውግእ ኣተዋ። 
ጸላኢ ነዚ ሓድሽ ግንባር ንምፍንጣስ 
ዝፍትኖ ዝነበረ ጽዑቕ መጥቃዕቲታት 
ንምፍሻል ከኣ ኣብ እስትንፋስ ዘይህብ 
ቀጻሊ ናይ ምርብራብ ግጥም 

ተጸምዳ። 
   ስጋለት ቀጣን ንምስጋር፡ ህዝባዊ 

ሰራዊት ፈለማ ብታንክታት ዘካየዶ 
ፈተነ ዕውት ኣይነበረን። ብ15 
ለካቲት ለይቲ ግን 
ኣጋር ሰራዊት፡ 
መ ካ ና ይ ዝ ድ ን 
ሓይሊ - ባሕ ሪ ን 
ህዝባዊ ሰራዊት 
ውሁድን ዕዉትን 
ስርሒት ፈጸሙ። 
ኣባላት ሓይሊ-
ባሕሪ፡ ጸላም 
ጉልባብ ብምግባር፡ 
ካብ ግራርን ናቫል-
በይዝን፡ ብፈጣናት 
ጀላቡ 11 ግዜ 
ተ መ ላ ሊ ሶ ም 
ዝተወሰኑ ተጋደልቲ 
ናብ ርእሲ ምድሪ 
ኣሰገሩ። እቲ ዝሰገረ 
ውሱን ሓይሊ 
ህዝባዊ ሰራዊት፡ 
ጸላኢ ብዘይተጸበዮ 
ኣንፈት ብድሕሪት ተዅሲ ምስ ከፈተ፡ 
ሰራዊት ጸላኢ ዝርግርግ ኣተዎ። 
እዚ እናኾነ እቶም ብስጋለት ቀጣን 
ክሰግሩ ዝተመደቡ ታንክታትን ኣጋር 
ሰራዊትን፡ ብብርቱዕ ደብዳብ ተሰንዮም 
እንዳ በረድ በጺሖም ጥዋለት ኣተዉ። 
ምሉእ ለይቲን ንጽባሒቱ ረፋድን ናይ 
ከተማ ውግእ ድሕሪ ምክያዱ ከኣ፡ 
ህዝባዊ ሰራዊት፡ ነቶም ሰላማዊ ህዝቢ 
ጀሆ ሒዞም ኣብ ጥዋለትን ውሽጢ 
ባጽዕን ክምክቱ ዝሃቀኑ ወተሃደራት 
ቀቲሉን ማሪኹን፡ ምጽዋዕ ምሉእ 
ብምሉእ ሓራ ገበራ።    
  
   ስርሒት ፈንቅል ብሓርነት ምጽዋዕ 

ድሕሪ ምዝዛሙ፡ ኣብ ኤርትራ ዝነበረ 
“2ይ ኣብዮታዊ ሰራዊት” ተባሂሉ 
ዝጽዋዕ ሰራዊት ደርግ ብመሬትን 
ባሕሪን ኣብ ምሉእ ከበባ ስለዝኣተወ፡ 
ስርዓት ደርግ ካብ ማእከል ኢትዮጵያ 
ብነፈርቲ ኣጽዋርን ሰራዊትን እናደረበ፡ 
ግንባር ጊንዳዕ ንምስባር፡ ቀጻሊን 
ትንፋስ ዘይህብን መጥቃዕቲታት 
ከካይድ ጀመረ። 
   ዕላማ ናይቲ ካብ መጋቢት 

ክሳብ ግንቦት 1990 ዘካየዶ ዘይቋርጽ 
መጥቃዕቲታት፡ ብቐዳምነት ንግንባር 
ጊንዳዕ ሰይርካ መስመር ምጽዋዕ 
ምቍጽጻር፣ ብዓቢኡ ድማ ነቲ ግንባር 
ድሕሪ ምፍራስ፡ ብጎላጉል ሰምሃር 
ንሰሜን ብምግስጋስ፡ ሰራዊት ህዝባዊ 
ግንባር ሳሕል ከይተመልሰ፡ ኣብቲ 
ዝኣተዎ ሰፊሕ ጐላጉል ከርዲንካ 
ምድምሳስ ነበረ። ነዚ ውጥን’ዚ 

ዛዛሚ ግጥማት ሓርነታዊ ኲናት
(1990 -1991)

 (2ይ ክፋል) ንምዕዋት ጸላኢ፡ ኣብ ግንባር ከረንን 
ካልእ ከባቢታት ኤርትራን ዝነበረ 
ዝበዝሕ ሓይሉ ናብ ግንባር ጊንዳዕ 
ከሰልፎ እንከሎ፡ ኣሃዱታት ህዝባዊ 
ግንባር’ውን በብቝሩብ ናብቲ ሓድሽ 
ግንባር ጊንዳዕ ይግዕዛ ነበራ። ብኸምዚ 
ከኣ ግንባር ጊንዳዕ ኣብ ሓጺር ግዜ፡ ናብ 
ዓውዲ ደማዊ ውግእ ተቐየረ። 
ምምስራት ግንባርምምስራት ግንባር
   ግንባር ጊንዳዕ፡ ከም ኣካል ስርሒት 

ፈንቅል፡ ካብ ኣስመራን ካልእ ከባቢታት 
ኤርትራን ክመጽእ ዝኽእል ረዳት ሓይሊ 
ንምዕጋት ዝተመስረተ ግንባር እዩ። ብ8 
ለካቲት 1990 ስርሒት ፈንቅል ጀሚሩ፡ 
ህዝባዊ ሰራዊት ንጽርግያ ኣስመራ-
ምጽዋዕ ኣብ ጋሕቴላይ ምስ በተኾ፡ 
ውግእ ናብ ክልተ ኣንፈት’ዩ ተመቒሉ። 
ክፍለ-ሰራዊት 85፡ ካብ ጋሕቴላይ 
ናብ መገዲ ኣስመራ ብምቕናዕ፡ ብ9 
ለካቲት ደንጎሎ ታሕታይ ተቘጻጸረ። 
ምስ ኣሃዱታት ክፍለ ሰራዊት 61 
ብምትእስሳር ከኣ፡ የማን ካብ ጊንዳዕ 
ክሳብ ኣጻድፍ ሰሜናዊ ባሕሪ መከላኸሊ 
መስመር ከም ዝተሓዝ ተገብረ። 

   ወጋሕታ 10 ለካቲት፡ ህዝባዊ 
ሰራዊት እንደገና መጥቃዕቲ ፈንዩ፡ 
ንደንጎሎ ላዕላይ ተቘጻጸረ። ድሕሪ’ዚ 
ብርጌዳት 85፡ ብቕልጡፍ ኣብ ከባቢ 
ጊንዳዕ ካብ ቦነስፒሮ ንጸጋም ዝርከብ 
ወሳኒ ስትራተጂያዊ ቦታ ‘ጎቦ-ጋሕያት’ 
ንምሓዝ ምስ ጸላኢ ኣብ ምርብራብ 
ኣተዋ። ክፍለ-ሰራዊት 61 ብወገኑ፡ 
የማን ካብ ጊንዳዕ ክሳብ ሰሜናዊ-ባሕሪ 
ጸላኢ ዘካየዶ ተደጋጋሚ ናይ ምፍንጣስ 
ፈተነታት ኣምከነ። ኣብዚ ዕለት’ዚ ገለ 
ኣሃዱታት ክፍለ-ሰራዊት 85 ንሸነኽ 
ርእሲ-ዓዲ ተንቀሳቒሰን፡ ምስ ኣሃዱታት 
ክፍለ-ሰራዊት 61 ብምእሳር፡ ኣብ 
ምክልኻል ወዓላ። በዚ ድማ እቲ ኣብ 
ዝቐጸለ ኣዋርሕ ደማዊ ናይ ምብርባራብ 
ውግኣት ዝተኻየደሉ ሓድሽ ግንባር 
ጊንዳዕ ተመስረተ።   
                    ይቕጽል . . .                    ይቕጽል . . .

ኣብዚ እዋን ቀንዲ ፈውሲ 
ተሳኢንዎ ዘሎ ሕማም፡ ሓሻሽነት 
ወይ ብኽነት እዩ። ባህሊ ርኽበትን 
ስእነትን ዝብል ጽሑፍ፡ ሓደ 
እዋን ኣንቢበ ነይረ። ለካ! ስእነትን 
ርኽበትን ባህሊ ከኣ ኣለዎ። ኣብቲ 
ጽሑፍ ንሕና ኣፍሪቃውያን ባህሊ 
ርኽበት ዘለና ሕብረተሰባት ምዃና 
ዘነጽር ኮይኑ እዩ ጸኒሑኒ።

ባህሊ ርኽበት ክበሃል ከሎ፡ ወትሩ 
ዝረኽበ ሰብ ዘዘውትሮ እሞ፡ ወላ 
ምስ ሰኣነ ነቲ ባህሊ ሰኣን ምቕያሩ 
ናብ ስእነት ዝወርድ ክኸውን ከሎ። 
ባህሊ ስእነት ከኣ፡ ሰሪ ዘይምርካካ 
ዘጥረኻዮ ባህሊ ምቑጣብ ወይ 
ኣብ ዘገድሱኻ ጥራይ ኣተኲርካ 
ምስራሕ፡ ንዕቤትካ ወሳኒ ምዃኑ 
ካብታ ጽሕፍቲ ዝተማሃርክዎ ኣምር 
ቁጠባ እዩ። ባህሊ ሕብረትሰባት 
ከም ቀዋሚ ንብረት ብዘይ ለውጢ 
ዝነብር ኣይኮነን። ምስ ምምጻእ 
ሓደስቲ ወለዶ፡ ምስ ምውሳኽ 
ንቕሓትን ምዕባለን ይለዋወጥ እዩ። 
ኣብዚ ክንርድኦ ዘለና ንጽቡቕ ባህሊ 
ክትሕልዎ ዘይሰሓት ኮይኑ፡ ሳዕቤናቱ 
ምስ ኣካይዳኻ ዘይቃዶ እንተ ኾይኑ፡ 
ቆራጽ ስጉምቲ ወሲድካ ክትውግዶ 
ኣድላዪ እዩ። ከም ክሽቦ፡ መርዓ 
ትሕቲ ዕድመን ካልእ ጎዳእቲ 
ልምድታትን ካብቶም ንምውጋዶም 
ዝስርሓሎም ዘለዉን ጽቡቕ ገስጋስ 
ዝተራእየሎምን ኣብነታት እዮም።

ናይ ሕጂ ዛዕባይ ንሱ ኣይኮነን፣ 
ዛዕባይ ኣብ ሓሻሽነት ወይ ብኽነት 
ገንዘብ ዘተኮረ እዩ። እቲ ቀደም 
ዘመን ኣብ ሕብተረሰብና ናይ መርዓ 
ጽንብል ክሕሰብ ከሎ፡ ኩሉ እቶት 
ሕርሻ ዘለዎ ካብ እኽሉ፡ ወናኒ ጤለ 
በጊዕን ከብትን ዝኾነ ድማ ካብ ማሉ 
ሓገዙ ብምውፋይ መርዓ ይሓልፍ። 
እቲ መርዓ ብዓቕሞምን ካልእ 
መጋየጽን ዘይብሉ ስለ ዝኸውን 
ነቶም መጻምድቲ ዝፈጥረሎም 
ጸቕጢ የለን። ሎሚ ምስ ምዕባለ 
ዓለም ንጓየ ዘለና መእሰያት ነዘውትሮ 
ዘለና ኣገባባት መርዓኸ ምስ ምንታይ 
እዩ ክቑጸር?

መርዓ ወይ ካልኦት ምስኡ 
ተዛሚዶም ዝኸዱ ውራያት፡ ኣብቲ 
ዕለት ሓጎስ ፈጢሮም ኣብ መጻኢ 
ዕዳን ሽግርን ዘስዕቡ እንተኾኑ፡ 
እንታይ እዩ መኽሰብና። ደሓርከ 
ብርግጽ ኪዳን ብኸምዚ መልክዕ 
ስለዝተመርዓኻ ዲዩ ዝጸንዕ ወይስ 
ብዘለካ ውህደትን ፍቕርን እዩ። 
እዚ ከም መንእሰያት ክንምልሶን 
ክንሓስበሉን ዘለና ጉዳይ ኮይኑ 
ይስምዓኒ። ካብ መደብካ ወጻኢ ወይ 
ልዕሊ ዓቕምኻ ውራይ ብምግባርካ 
ንመሰረት ቁጠባኻ ነቕነቕ ከብል 
ዝኽእል እዩ። ዝበዛሕና መንእሰያት 
ነቕርባ ምኽንያት ከኣ ‘ስድራ 

ሓይሎምና’ ዝብል እዩ። እንተኾነ 
ንስድራቤት ጉልባብ ንጥቀመሎም 
ዘለና ኮይኑ ይስምዓኒ። 

ምውህላል ወይ ምእካብ ገንዘብ 
ብሳንቲም እዩ ዝጅምር። ብተመሳሳሊ 
ምዕናዉ ወይ ምኽሳር ኣብ ቁጠባ ከኣ 
ብሳንቲም እዩ። መንእሰያ ንመጻኢ 
ድልዱል ቁጠባ ዘለዋ ሃገር ክሃንጹ 
እንተ ኾይኖም ኣብ ገዛእ ርእሶም 
ዘካይድዎ ወፍሪ ክህልዎም ኣገዳሲ 
እዩ። ኣብ ጁባ ሓደ መንእሰይ 
ዘጋጥም ብኽነት ወይ ሓሻሽነት ድማ 
ንስድራ፡ ሕብረተሰብ፡ ሃገር ነዝነዝ 
ከብል ዝኽእል እዩ። መንእሰይ 
ጸላዊ ክሳብ ዝኾነ ዝኽተሎ ኣካይዳ 
ንዝመጽእ ወለዶ ትምህርቲ እዩ። 

ሎሚ ንሕና መእሰያት ንገብሮ 
ዘለና ውራያት፡ ንነዊሕ ዓመታት 
ቁጠባና ከይዓቢ ሓሊኹ ዝሕዝ 
እዩ። ንመርዓ፡ ንመመረቕታ ተባሂሉ 
ኣቐድሚካ ዝግበር ስእሊ፡ ዓመት 
ቆልዓ፡ መጠኑ ዝሓለፎ ናይ ጥምቀት 
ውራይ፡ እዚ በብኣርእስቱ ዝጠቕሶ 
ዘለኹ ኣብ ውሽጡ ሓቚፍዎ ዘሎ 
መዐቀኒ ኣልቦ ብኽነት መድሃኒት 
ዘድልዮ እዩ። እዚ ፈውሱ ማንም 
ትካል ክሰርሓልና ንጽበዮ ኣይኮነን፣ 
ኣብ ኣረኣእያና ለውጢ ብምግባር 
ጥራይ እዩ ዝፍወስ። ብዘይካ 
ውራይ፡ ብዘይ መደብ ዝዕደግ 
ማእለያ ዘይብሎም መጋየጺ ኣለዉ። 
እዚ’ውን ቁጠባና ንኸይዓቢ ከም 
ፍልሖ ብዘገምታ ዘዕኑ ባህሪ እዩ።

ሓሳባትሓሳባት ንጣብ ማይ ንውቅያኖስ ተንቀላውጣንጣብ ማይ ንውቅያኖስ ተንቀላውጣ

ሸባብሸባብ
ሃሃ ማማ መመ ተተኤኤ

ምዝንጋዕ ካብቲ ንህይወትና ዘገድሳ 
እዩ፣ ግን ብኸመይ ኢና ክንልክዖ 
ዘለና። ፍልጠት’ውን እኮ ንዕቤት 
ኣእምሮናን ልቦናናን ወሳኒ ተራ 
እዩ ዘለዎ፣ ግን ንሓድሽ ሞያን 
ትምህርትን ኢልና ገንዘብ ነባኽን 
መንእሰያት ክንደይ ኢና? ጥምቀትን 
ዕለተ ልደትን ክንገብር ከለና፡ 
ንስድራቤት ዝኣኻኽብ መድረኽ 
ስለዝኾነ፡ ኣገዳሲ እዩ። ግን ኣብ 
ትርጉም እቲ ምርኻብ ደኣ እምበር 
ኣብ እንቕርቦ ሽሻይ ከነተኵር 
ዘለና ኣይመስለንን። ብዓቕምና 
ብውጥንን እንተ ገብረናዮ፡ ነቶም 
በዓል ንገብረሎም ዘለና ደቅናን 
ኣሕዋትናን ኣብ ዘርብሕ እንተ 
ኣማዕዲና ተመራጺ ኮይኑ ይስምዓኒ።

እዛ ሎሚ፡ “ዘይሓንቲ ናቕፋ እየ 
ከፊለ” ኢልና እነነኣእሳ ዘለና መጠን 
ገንዘብ፡ ናይቲ ዝዓቢ ቁጠባዊ ጉዕዞና 
ትውክልቲ እያ። እዚ ሎሚ ትርጉም 
ኣብ ዘይህበካ እተፍስሶ ዘለኻ ገንዘብ፡ 
ንህንጻ መጻኢኻ መሰረቱ ዝንቕንቕ 
እዩ። ብዛዕባ ምውጻእ ገንዘብ 
ክንሓስብ ከለና ኣብ ቀዳምነታትና 
ከነተኵር ዝሓሸ እዩ። ሓደስቲ 
ሞያ ከነጥሪ፡ ብፍልጠት ነብስና 
ክንኵስኵስ፡ ሓደስቲ መጽሓፍቲ 
ዓዲግና ኣፍልጦና ከነበርኽ፡ ኣብቲ 
ናይ ንእስነት መድረኽ ከነማልኦ 
ዘድልየና እዩ። ብዓቢኡ ከኣ 
ክትህብትም ወይ ብቑጠባ ክትዓቢ፡ 
በታ ዝነኣሰት መጠን ገንዘብ 
ሕሰብ። ምኽንያቱ ሓንቲ ንጣብ 
ማይ ንውቅያኖስ ምሉእ ምውዝዋዝ 
ክትፈጥር ከላ፡ ሓንቲ ናቕፋ ድማ 
ንቑጠባ ጁባኻ ከተዕኑ ትኽእል ሰለ 
ዝኾነት።

ሓደ ኣብ ቁጠባዊ ኣካይድኡ ኣዝዩ 
ቅርጡው ዝኾነ መሳርሕተይ፡ ብዛዕባ 
ከምዚ ዝኣመሰለ ጉዳያት ኣልዒልና 
ኣብ ነዕልለሉ ዝነበርና ህሞት፡ 
“ጸገምና ምስ ጁባ ካልኦት ንወዳደር 
ምህላውና እዩ። ጁባኻ ከይፈለጥካ 
ልዕሊ ዓቕምኻ ምኻድ ድማ 
ንቁጠባዊ ድኻም ኢኻ ትቃላዕ። 
መንእሰያት ግን እዚ ኩሉ ሓይልና 
ነዚኣ ክንግንዘባ ኣይከኣልናን፡” 
ክብል ነዛ ‘ንጣብ ማይ ንውቅያኖስ 
ተንቀላውጣ’ ትብል ብሂል ወስ 
ዘበለለይ። ኣነ’ውን ንገዛእ ርእሰይ 
ክግምግማ ጌሩኒ እዩ። 

መርዓ ጽቡቕ ነገር እዩ፣ ግን 
ብዋጋ ቅሳነትካ ክኸውን የብሉን። 

ናይ ኮለጅ ናይ ቀዳማይ ዓመት 
ትምህርቱ ምስ ዛዘመ፡ ንዕረፍቲ ናብ 
ገዝኡ ክኸይድ ኣይደለየን። ኣብቲ 
ኮለጅ ድሕሪ መማህርቱ ተረፈ። 
ኵሎም ነናብ ቤቶም ካብ ዝኸዱ 
ካልኣይ መዓልቲ ሓለፈ። ናይ ቀዳማይ 
ዓመት ውጽኢቱ ምስ ተዋህበ፡ ነታ 
ዓመት ክሰግራ ብምኽኣሉ፡ ኣዕሚቑ 
ድሕሪ ምስትንፋስ ኣመስገነ። ጸኒሑ 
ግን ሓደ ነገር ዘከረ። ብምሕላፉ ኣብ 
ገጹ ዓሲሉ ዝነበረ ብርሃን፡ እናቐሃመ 
ከደ፣ ተደወነ ኸኣ። ስድራቤቱ፡ 
ብፍላይ እቲ ናይ ዩኒቨርሲቲ 
ትምህርቱ ዛዚሙ፡ ኣብ ስራሕ ዓለም 
ስምን ዝናን ዘጥረየ ኣቦኡ፡ እቲ 
ውጽኢት ምስ ረኣየ እንታይ ከም 
ዝብሎ ኣብ ዓይነ-ሕልናኡ ቀረጾ።

‘ከመይ ነበረ ትምህርቲ?’

‘ድሓን’ዩ ኣቦ።’

‘ድሓን እንተ ኢልካ ጽቡቕ 
ኣይነበረን ማለት’ዩ፣ ጂ.ፒ.አ. እስከ 
ኣርእየኒ፡’ ክብሎ ክረኣዮን ትንፋስ 
ክሓጽሮን ሓደ ይኸውን ነበረ። እዝን 
ወዲ ኸምዝን እናሓሰበ ብጭንቀት 

ሱራፌል ተ.ሱራፌል ተ.

ኣነቓቓሒ ዛንታ
ሕቶ ‘ብቑዕ ምዃን’ሕቶ ‘ብቑዕ ምዃን’

ተበልዐ። እታ ልዕሊ ኣቦ እትቃጻዕን 
እትከታተልን ኣደኡ ብህይወት 
ክትህልወሉ ተመነየ፣ ንሳ እንተ ትህሉ፡ 
ጽቡቕ ውጽኢት ናይ ዘይምምጽኡ 
ድርኺት ካልእ ትርጕም ኣይምሃለዎን። 
“ድሕሪኣሲ ዝከታተሎም ስኢኖም ዲኻ 
ከተብለኒ ደሊኻ፡” ክብል ድምጺ ኣቦኡ 
እናሻዕ ኣብ ኣእዛኑ የቃልሕ ነበረ። ነታ 
ዓመት ዘስግሮ ነጥቢ ኣመዝጊቡ’ዩ፣ 
ግና ውሑስ ከም ዘይኰነ ጽቡቕ 
ገይሩ ንዝፈልጥ ወላዲ ከዐሽዎ’ውን 
ኣይክእልን። ኵሉ ተደማሚሩ ኸኣ 
ንስድራኡ፡ ኣውራ ኸኣ ንኣደኡ፡ 
ዝጠለመ፡ ዘሕነኸ፡ ዘንዓቐ ኰይኑ 

ልቦናልቦና
ተሰመዖ። ውሽጡ ተጐድአ። 
ኣብቲ ናይ ክራማት ዕረፍቲ፡ 
ከመይ ኢሉ ናብ ገዛኡ ከም 
ዝኸይድ ጨነቖ።

ዘይተረፈካ ጋሻ ኣጥቢቕካ 
ሰዓሞ ከም ዝብሃል፡ ጥኒኑ 
ገዝኡ ክኣቱ፡ ግብረ-መልሲ 
ኣቦኡ ሰሚዑ ኸኣ ካብ ገዛኡ 
ክሕክል እናሓሰበ ገዝኡ 
ኸደ። ከምቲ ዝገመቶ፡ ምስ 
ኣቦኡ ተራኸበ።

“ከመይ ነይሩ ትምህርቲ?”

“ድሓን’ዩ ኣቦ።” 

“ድሓን’ዩ ካብ በልካ ደኣ...፡” ዘረባ 
ኣንጠልጢሉ ትም በለ ኣቦ። ወዲ 
ኣብ ብጫፍ መቐመጫኡ ኮፍ ኢሉ 
ነበረ። “ውጽኢትከ? ክንደይ ኮነልካ 
ጂ.ፒ.አ.?”

“2.24፡” ንሓደኣ ሰንደዋ። ኣቦ 
ንታሕቲ እናጠመተ ትም በለ። ንሱ 
ግን ድሮ ርሃጽ ብኽልተ መታልሑ 
ወረር የብል ነበረ። ድሕሪ ነዊሕ ስቕታ 
ኣዕሙቑ ኣስተንፈሰ ኣቦ። በለ ድማ፤

“ቀዳማይ ዓመት ካብዚ ዝበልጽ 
ውጽኢት ክህልወካ ጽቡቕ ነይሩ። 
ምኽንያቱ፡ ኣብዚ ዝተረፈ ዓመታት 
እንታይ ይገጥመካ ስለ ዘይትፈልጥ። 
ጂ.ፒ.አ. እንተ ነፋዕካ ብውሑድ 
ይውስኽ፡ እንተ ሓመቕካ እውን 
ብእኡ መጠን ይጐድል። እዚ 
ዝመጽእ ዓመታት ዝያዳ ክብድሃክ 
ምዃኑ ፍለጥ። ብዓንደ-ርእሱ ግን 
እቲ ካብዚ እትመሃሮ ነገር፡ ምሕላፍ 
ወይ ምትራፍ ኣይኰነን። ሕቶ 
‘ብቑዕ ምዃን’ እዩ። ህይወትካ 
በዚ ሕጂ እትመሃሮ ክትነብራ 
ትኽእል ዘይክትነብራ’ውን ትኽእል፣ 
ጽባሕ ትሰርሓሉ ዓውደ-ሞያ ካብ 
ትምህርትኻ ዝተፈልየ ክኸውን 
ይኽእል’ዩ። ህይወት ብቕድሜኻ 
ትቕርበልካ ኣይትፈልጦን ኢኻ። ግን 
ኵሉ ሳዕ ብቑዕ ንምዃን ትሰርሕን 
ትጽዕርን ሰብ እንተ ዄንካ ኣብ 
ዝኣተኻዮ ኣይክትወድቕን ኢኻ። 
ደጊም ከምቲ ካልኣይ ደረጃ ከለኻ 
ኣይኮንካን፣ ሎሚ ሰብኣይ ኢኻ። 
ብቑዕ ሰብኣይ ኴንካ ክትወጽእ ከኣ 
ናትካ ሓላፍነት እዩ። እቲ ካባይ 
ትደልዮ ኵሉ ክቕርበልካ እኽእል’የ፣ 
ብቑዕ ሰብ ክትከውን ግን ናትካ 
ጻዕርን ትግሃትን’ዩ ዘድልየካ። ኣጆኻ 
በርትዕ!” ኣብ ዝባኑ ጠብጢቡዎ ከደ።

ቤትኤል ሰለሙንቤትኤል ሰለሙን



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

መበል 34 ዓመት ቁ.214 8 ግንቦት 2025 - ገጽ 6

1ይ ቤት-ፍርዲ ዞባ ማእክለ 
ኣስመራ
 

ብፍ/በ/መሰል ግደይ ኣብርሃ፡ ወኪል 
ተኽለ ዘርኣይ፡ ብፍ/በ/ዕዳ 1.የማነ ኣብርሃ 
ተስፋሚካኤል 2. ኣሰፋሽ ሓድሽ ኣለማዮ 
3.ወረ/ነ/ ዳዊት ኣስፋሃ ጊላማርያም 
3.1ኤልሳ ተኸስተ ገብረማርያም 3.2 
ኣብርሀት ዳዊት ኣስፍሃ +8 ንናይ 
ፈጽሚ ጉዳይ ተጸዊዕኩም ስለዝለኹም፡ 
ን12/5/25 ኣብ 6ይ መጋባእያ ቁ.41 
ቅረቡ። እንተዘይ ቀሪብኩም፡ ጉዳይኩም 
ኣብ ዘየለኹምሉ ክረአ ምዃኑ ነፍልጥ።
 

1ይ ቤት-ፍርዲ ዓዲ-ጓዕዳድ

ወ/ሮ ጽገ ገብረእግዚኣብሄር ገብረሚካኤል፡ 
ብዓል ቤተይ ተስፋይ የማነ ዑቕባይ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 3 ህልዋት ደቅናን 1 
መዋቲት ተተካኢት 1 ጓሉን ወረስቲ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን17/5/25 
ኣብ ቤ/ፍ ይቕረብ።

1ይ ቤት-ፍርዲ ሰገነይቲ

ከሳሲ ኣቶ ኣሕፈሮም ዘርኣይ፡ ተኸሳሲት 
ወ/ሮ ጸጋ ጴጥሮስ፡ ናይ ሓዳር ክሲ 
ቀሪቡልኪ ስለዘሎ፡ ን22/5/25 ብኣካል 
ወይ ብሕጋዊ ወኪል ኣብ ቤ/ፍ ቅረቢ።

መርሃዊት ተስፋገርግስ ገብረክርስቶስ 
ምባል ተሪፉ፡ ፌሩዝ ተስፋገርግስ 
ገብረክርስቶስ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን22/5/25 
ኣብ ቤ/ፍ ይቕረብ።

1ይ ቤት-ፍርዲ ሰንዓፈ

ዮርዳኖስ ኣባይ ተድላ፡ ወላዲየይ ኣባይ 
ተድላ ትኩእ ስለዝዓረፈ፡ ኣብ ዝንቀሳቐስ 
ይኹን ዘይንቀሳቐስ ኣነ ጥራይ ወራሲት 
ምዃነይ ይረጋገጸለይ ስለ ዝበለት፣ 
ዝቃወም እንተሎ፡ ን29/5/25 ኣብ ቤ/ፍ 
ይቕረብ።   

1ይ ቤት-ፍርዲ ዓዲ ዃላ

ወ/ሮ ኣብርሀት ተወልደ ስብሃቱ፡ 
ብዓል ቤተይ ኣቶ ዓንደማርያም 
ተኽለ መብራህቱ ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 
7 ደቅና ድማ ወረስቲ ምዃኖም 
ይረጋገጸሎም ስለ ዝበለት፣ ዝቃወም 
እንተሎ፡ ን23/5/25 ኣብ ቤ/ፍ ይቕረብ።

1ይ ቤት-ፍርዲ ፎርቶ ሳዋ

ወ/ሮ ብርኽቲ ተኪኤ ወልደገግስ፡ ስም 
ኣደይ ንግስቲ መኮንን ሃይለ ምባል 
ተሪፉ፡ ኣልጋነሽ ኣስጎዶም በይን ተባሂሉ 
ይተኣረመለይ ስለ ዝበለት፣ ዝቃወም 
እንተሎ ን5/6/25 ኣብ ቤ/ፍ ይቕረብ።

1ይ ቤት-ፍርዲ ማይምነ

ከሳሲት ወ/ሮ ለተጼን በሪሁ፡ ተኸሳሲ 
ኣቶ ባህረ ከበደ ሓጎስ፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን27/5/25 ኣብ ቤ/ፍ ቅረብ። 
እንተዘይ ቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።
  

NOTICE
Notice is hereby given to the public that “CAMELS Private Limited Company” 
has been formed among the following members.

A)	Shareholders

S/N FULL NAME NATIONALITY ADDRESS NO. OF 
SHARES

VALUE 
OF 

SHARES

1 Mr. Biniam Kibrom Ghebrezghi Eritrean Asmara 27 270,000

2 Mr. Sador Daniel Berhane Eritrean Asmara 27 270,000

3 Mr. Natan Yirgaw Ghebresellassie Eritrean Asmara 06 60,000

Total 60 600,000
B)	The head office of the company will be in Asmara and branch offices may be opened 

anywhere within and outside Eritrea.

C)	The total fully paid up capital of the company is Nakfa six hundred thousand (600,000.00) 
divided in to sixty (60) shares at par value of Nakfa ten thousand (10,000.00) each and 
fully paid up in cash and in kind.

D)	The business purposes of the company shall be:

•	 To engage in the production of any kind of food processing among others edible oil, 
animal feed, extraction of essential oils, milk & milk products, etc.

•	 To engage in the production of cosmetics, cleaning materials, chemical products and 
related ones.

•	 To engage in integrated agricultural activities like crop production, dairy farm, poultry 
farm, fattening and related activities.

•	 To engage in the business of service industry like hotels, guest houses, bar and restaurants, 
resorts, recreation center, and related ones.

•	 To engage in the business of general trade retail and whole sale, import/export, commission 
agent or representation of manufacturer and traders, clearing and forwarding, brokerage, 
etc.

Generally to carry out any other activities related to its object and purposes or any profession 
or services connected with or ancillary to the general business of the company.

E)	Mr.  Sador Daniel is appointed as the general manager for unlimited period of time.

F)	The company is established for unlimited period of time.

CAMELS PRIVATE LIMITED COMPANY 

ኣብ ዞባ ማእከል ከተማ ኣስመራ ምምሕዳር ንኡስ ዞባ ጋላ-ነፍሒ ምምሕዳር 
ዓዲ ጓዕዳድ፡ ፕሎት 41ፓርሰል ‘E’፣ ብሚኒስትሪ መሬትን ማይን ኣከባብን ቤት 
ጽሕፈት ካዳስተር ብመለለዪ ቁ. ንብረት 1BRASM019451 ስፍሓት መሬት 
125 ት/ሜ፡ ኣብ ልዕሊኡ ኣርባዕተ (4ተ) ቀንዲ ክፍልታትን ሓደ ዓይኒ ምድሪን 
ሓደ ክሽነን ዘለዎ፣ ብስም ጸሃየ ጸጋይ ሰሎሞን ዋንነቱ ዝተረጋገጸ መንበሪ ገዛ፡ ናብ 
ዓዳጊት ራሕማ ሓሰን ኣሕመድ ከመሓላልፎ ስለ ዝደለኹ፣ ዝቃወም እንተሎ፡ 
ኣብ ውሽጢ 30 መዓልቲ፡ ካብ ዝምከቶ ቤት ፍርዲ ናይ መአገዲ ትእዛዝ ወይ 
ናይ መወዳእታ ውሳነ (ይግባይ ተባሂሉሉ እንተኾይኑ) ሒዙ ኣብ ቤት ጽሕፈት 
ፓብሊክ ኖታሪን ቤት ጽሕፈት ካዳስተርን ይቕረብ። ዝቃወም እንተዘይቀሪቡ 
ግን ኦርጅናል ሰነዳተይ ኣቕሪበ ናብ ስም ዓዳጊት ከመሓላልፍ ምዃነይ እሕብር።

ጸሃየ ጸጋይ ሰሎሞን

ምስጋና 

ብዕረፍቲ ክቡር በዓል ቤተይ ሰረቐብርሃን ዓስቡ 
(ወዲ ዓስቡ) ዝተሰመዓና ሓዘን እናገለጽና፣ ስነ-
ስርዓት ቀብሩ ኣብ መራጉዝ - ማይ ለሓም ብኣካል 
ዘቃበርኩምና፡ ኣብ ገዛ ብምምልላስ ናይ ሓዘንና 
ተኻፈልቲ ዝኾንኩም ከምኡ’ወን ካብ ውሽጥን 
ወጻእን ብቴሌፎን ዘጸናናዕኩምና ሕሰም ኣይትርከቡ 
የቐንየልና እናበልና ሓዘንና ከምዝዓጸና ንሕብር።

ብዓልቲ ቤቱ ወ/ሮ ርግበ ወ/ጊዮርጊስ ምስ 
ምሉኣት ስድራቤት  

ምስጋና
 

ብዕረፍቲ ኣዚና እነፈቅራ ክብርቲ ኣዴና ግምጃ 
ደብረጼን እምባየ ዝተሰመዓና ሓዘን እናገለጽና፣ ኣብ 
ተሰነይ ዘቃበርኩምና፡ ኣብ ገዛና እናተመላለስኩምን 
ካብ ውሽጥን ወጻእን ብቴሌፎንን ዘጸናናዕኩምና፡ 
ሕሰም ኣይትርከቡ የቐንየልና እናበልና ሓዘንና 
ንዓጹ።

ደቃን ምሉኣት ስድራቤትን ነፍ/ኣረንያስ 
ገብረትንሳኤ

ንሕና ወረስቲ ትካቦ በራኺ ሃብተማርያም፡ ኣብ ከተማ ኣስመራ ምምሕዳር ገዛ ባንዳ፡ 
መወከሲ ቁጽሪ 112130-112132 ዞባ 2 ምምሕዳር 10 ጎደና ኣሽብር ኣብርሃ ቁ.ገዛ 
59፣ ስፍሓት መሬት ምስ ስሩሕ ገዛ 600 ት/ሜ፣ ቁ.ሎታ 104 ቁ.መዝገብ ንብረት 
17878/22970 ብስም ነፍስሄር ኣቦሓጎና ተስፋይ ወልደሃዋርያት ስሙር ተመዝጊቡ 
ዋንነቱ ዝተረጋገጸ ዘይንቀሳቐስ ንብረት ገዛ ብውርሲ ዝተረከብናዮ ናይ ኣዴና ነፍ/
ትብለጽ ተስፋይ ወልደሃዋርያት፡ ስም ዋንነት ናብ ስም ወረስቲ ከነመሓላልፎ ስለ 
ዝደለና፣ ዝቃወም እንተሎ፡ እዚ ምልክታ እዚ ኣብ ጋዜጣ ካብ ዝወጸሉ ዕለት ጀሚሩ 
ኣብ ውሽጢ ሓደ ወርሒ፡ ካብ ዝምልከቶ ቤት ፍርዲ መአገዲ ናብ ቤት ጽሕፈት 
ፓፕሊክ ኖታሪን ቤት ጽሕፈት ካዳስተርን የቕርብ።

ትካቦ በራኺ ሃብተማርያም

VACANCY ANNOUNCEMENT
Bisha Mining Share Company is inviting applicants for the following position for 
Bisha site project.      
Position: Clinical Laboratory Officer
Department: Employee Services 
Section: Medical Service
Number Required: One (01)
Contract type: Indefinite
Primary Purpose

•	 Performs all levels of laboratory tests, supervise the medical laboratory 
section, supervise and train mine clinic staff on routine laboratory tests like 
RDT for malaria, Glucose in blood etc.

Main Functions 
•	 Perform high level Blood Chemistry analysis.
•	 Conduct Hematology & Immunology tests.
•	 Supervise clinic staff on handling and performing lab tests.
•	 Conduct microbiology tests.
•	 Conducting Urine tests.
•	 Digital data archiving and reporting.
•	 Plan and perform other mine related blood test.
•	 Report writing.  

Task Description Expanded to Core Performance Area
Conduct Blood Chemistry tests

•	 Conduct LFT, RFT, lipid panel, and other necessary tests.

•	 Register the results daily, supply info to medical staff and patients.
•	 Keep records for clinic.

Conduct Hematology tests
•	 Conduct tests such as: blood grouping; CBC; RBC and other related tests.
•	 Registration for tests.
•	 Results given to patients to give to medical staff

Conduct Immunology tests
•	 Conduct pregnancy tests; hepatitis A, B.
•	 Conduct Pylori tests; RDT; Malaria.
•	 Registration for tests.

Conduct microbiology tests
•	 Conduct Sputum tests; gram stain tests and other related tests.
•	 Registration for tests.
•	 Patients take the results to medical staff.

Conducting Urine tests
•	 Conduct Albumin; Glucose; Ketones and other related tests.
•	 Registration for tests.
•	 Patients take the results to medical staff.

Conduct stool exams
•	 Conduct OVA & Parasite; occult blood tests.
•	 Registration for tests.

Another mine related to mine
•	 Conduct Lead and other required tests.
•	 Registration for tests.

Report Writing
•	 Compile weekly; monthly; quarterly; bi-annual; annual laboratory activity 

reports.
•	 Complete other reports as requested.
•	 Supervise, plan, liaise with local regulatory body on Food handler’s medical 

laboratory tests.  
Qualifications

•	 Degree in Clinical Laboratory Science
Knowledge and Experience:

•	 Minimum of 3-years working experience as medical laboratory 
technician

•	 Knowledge and experience in operating modern automated blood 
chemistry machines

•	 Knowledge and experience in operating modern automated CBC 
machines

•	 Knowledge and experience in digital laboratory data processing, 
documenting, archiving & reporting

•	 Knowledge and experience in procuring routine laboratory 
reagents and instruments

Technical Skills Behavioural Skills

•	 Proficiency in Computer 
skills (Microsoft)

•	 Knowledge of First Aid 
•	 Knowledge of medical 

ethics
•	 Supervisory skills
•	 Attention to detail and 

analytical skills
•	 Proficiency in lab 

instrumentation
•	 Plan, organize and execution 

skills

•	 Communication – Good 
command of English / local 
language

•	 Assertiveness
•	 Interpersonal Relations
•	 Aware of cultural sensitivity
•	 Demonstrate team leadership 

capability 
•	 Ability to work towards strict 

deadlines
•	 Multi- tasking and organizing 

skills
Unique requirements / Other information

•	 Well-disciplined with excellent professional Ethics. 
•	 Mentally and physically heathy.

2. Position: Physiotherapist
Department: Employee Services / Medical Service
Number required: one (01)
Contract Type: Indefinite  
Place of work: Bisha
Primary Purpose

•	 Perform physiotherapy to patients as ordered by attending physician.

ESSENTIAL FUNCTIONS
•	 Provide physiotherapy to patients. Prepare and properly maintain 

physiotherapy equipment.

MAIN FUNCTIONS
•	 Examination of patients before physiotherapy. 

•	 Preparation of essential Physiotherapy Equipment and supplies.

•	 Perform ordered physiotherapy. 

•	 Report writing.

UNIQUE REQUIREMENTS / OTHER INFORMATION 
•	 Candidate must be medically and physically fit.

Qualifications: Knowledge and Experience
• Diploma in Physiotherapy • Experience in a physiotherapy centre

Technical Skills Behavioral Skills
• Computer skills (Microsoft)
• First Aid certified
• Safety experience

• Communication – basic English / local 
language
• Interpersonal Relations and Team player
• Ability to work towards strict deadlines

General Information and other requirements:
	 Salary:                               As per Company salary scale.
	 Type of Contract:             Indefinite
	 Place of work:		   Bisha

Additional requirements for Nationals: 
	 Having fulfilled his/her National Service obligation and provide evidence 

of release paper from the Ministry of Defense. 
	 Present clearance paper from current/last employer.
	 Testimonial documents to be attached (CV, work experience credentials, a 

copy of your National Identity Card etc.).
	 Only shortlisted applicants will be considered as potential candidates for 

an interview.
	 Application documents will not be returned to sender.
	 All applications should be sent through the post office.
	 Deadline for application: 10 days from the day of publication in the 

Newspaper.

	 Address:  Please mail your applications to.
                     Bisha Mining Share Company, 
                     P. O. Box 4276 
                     Asmara, Eritrea
	 Note to Eritrean applicants:  

                  Please send a copy of your application to
                   1.Aliens Employment permits Affairs,

                  P. O. Box 7940 
                 Asmara, Eritrea.

                    2.Mineral Resources Management 
            P. O. Box 272

                        Asmara, Eritrea

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ስድራቤትስድራቤትስድራቤትስድራቤት
ዮሴፍ ሃይለማርያምዮሴፍ ሃይለማርያም

ኣስተብህሎ ዘድልዮም ጉዳያት ኣብ ሓዳርዝበዝሕ ግዜ፡ መዕለቢ ዘይረኸቡ 
ጉዳያት ሓዳር፡ ኣብ ሓዳር ዓቢዪ 
ጸቕጢ ካብ ዝፈጥሩ’ዮም። ኣብ 
ህዱእን ሓያልን ዝምድና ዘለዎም 
መጻምድቲ ከይተረፈ’ውን ወጥሪን 

ናይ ሓዳር ጸገማትን ክፈጥሩ ባህሪያዊ 
ነገር’ዩ። ንዝምድና መጻምዲ እንተደኣ 
ተቖጻጺሮምን ርኡያት ጸገማት ፈጢሮምን 
ድማ፡ እቲ ሓዳር ቅልጡፍን መሰረታዊን 
ፍታሕ ኣብ ምድላይ ወዲቑ ምህላዉ 
ምርዳእ ኣገዳሲ’ዩ። 
ጉዳያት ኣብ ሓዳር ብዙሓትን 

ዝተፈላለዩን’ዮም። ንሕጂ ግን ነቶም ኣብ 
ተመኩሮ ሓዳር ብብዝሒ ዝርኣዩ ጸገማት 
ኢና ክንርኢ። 

ፊናንሳዊ ፊናንሳዊ 

 ገንዘብ መንቀሳቐሲ ሞተረ ናይ ሓዳር’ዩ 
እንተተባህለ ካብ ሓቂ ዝረሓቐ ኣይኰነን። 
ካብ ኣገዳስነቱን ብብዝሒ ክርከብ ካብ 
ዘይምኽኣሉን ዝተላዕለ ድማ፡ ገንዘብ 
ጠንቂ ብዙሓት ጸገማት ዝምድና ምዃኑ 
ዘጠራጥር ኣይኰነን። ኣብ ዝበዝሐ ሓዳር፡ 
ዘይስሩዕ ወይ ዘይውሕሉል ኣወጻጽኣን 
ኣጠቓቕማን ገንዘብ ንመጻምዲ ኣብ 
ምጉርፋጥ ከእትዎም’ዩ ዝርአ። በዚ 
ዝተበገሰ ዘይምርድዳእ ከኣ ናብ ዝኸፍአ 

ባእስን ምሽሕካር ዝምድናን ይመርሖም። 
ስለዚ፡ ነዚ ቀንዲ ጠንቂ ጉዳያት ሓዳር 
ዝዀነ ገንዘብ ብዝግባእ ኣብ ምዓላ 

ምውዓሉ መጻምዲ ብቐዳምነት ክኽተልዎ 
ዘለዎም መምርሒ’ኳ እንተዀነ፡ ብዋሕዲ 
ገንዘብ ኣብ ዝምድናታት ንዝመጽእ 
ዘይምርድዳእ ንምውጋድ ድማ እቲ 
መፍትሒ እሂን ምሂን ምብህሃል 
ምዃኑ’ዮም ክኢላታት ዝሕብሩ። ስለዚ፡ 
ብሰንኪ ገንዘብ ኣብ መጻኢ ክፍጥሩ 
ካብ ዝኽእሉ ጉዳያት ንምድሓን፡ ቀጻሊ 
ምምይያጥን ኣብ ኣጠቓቕማ ፊናንስ 
ምርድዳእን ክህሉ ኣለዎ።    

ስራሕ ብዋጋ ስድራቤት ስራሕ ብዋጋ ስድራቤት 

ብዙሕ ግዜ ኣብ ሓዳር ጸገማት ዝልዓሉ፡ 
ሓደ ካብቶም መጻምዲ ንስራሑ ቅድሚ 
ስድራቤቱ ምስ ዝሰርዕ’ዩ። ኣብ ስራሕካ 
ብዙሕ ሰዓታት ምስራሕ ዝበዝሑ 
ሰብ ሓዳር ኣብ ካልእ ንጥፈታት 
ሓዳር ንኸይዋስኡ ከም መመኽነይታ 
ዘቕርብዎ’ዩ። ንኣብነት፡ ኣብ ስራሕ ነዊሕ 
ሰዓታት ስለዘሕለፍካ፡ ኣብ ልዕሊ ደቅኻ 
ክትገብሮ ዝነበረካ ምክትታልን ኣብ 
ካልእ ስራሓት ናይ ገዛ ክትዋስኦ ዝነበረካ 

ጉዳያትን ምውንዛፍን ምምኽናይን 
ይርአ’ዩ። እዚ ግን ቅቡል ኣይኰነን። ሓደ 
መጻምዲ ብዋጋ ስድራቤቱ ነዊሕ ሰዓታት 
ይሰርሕ እንተደኣ ሃልዩ፡ ሓዳሩ ውዒሉ 
ሓዲሩ ናብ ምፍራስ ገጹ ይኸይድ 
ከምዘሎ ክርዳእ ኣለዎ። ከምቲ ብሓደ 
ኢድካ ክጣቓዕ ዘይከኣል፡ ሓዳር ድማ 
ብሰብኣይ ወይ ብሰበይቲ ጥራይ ክቕጽል 
ከምዘይክእል ተረዲኡ፡ ኣብ ልዕሊ ስራሕን 
ስድራቤቱን ዘለዎ መረዳእታ ሚዛናዊን 
ንዕብየት እታ ሓዳር ዝድርዕን ክኸውን 
ይግባእ።  

ጾታዊ ርክብን ፍትወትን ጾታዊ ርክብን ፍትወትን 

ጉዳያት ጾታዊ ርክብ ሓደ ካብቶም 
ዓበይቲ ጠንቂ ዘይምርድዳእ ኣብ 
ሓዳር’ዩ። ዝበዝሕ ግዜ መጻምዲ ኣብ 
ጾታዊ ርክብ ኣዝዩ ዝተፈላለየ ደረጃ ናይ 
ባህጊን ትጽቢትን ከምዘለዎም ክኢላታት 
ይገልጹ። እዚ ድማ ናብ መጎተ (arg-
gument)ን ቅሬታ (resentment)
ን መሪሑ፡ ሓደ ካብቶም መጻምዲ 
ድማ ጾታዊ ሸውሃቱ ስለዘይዓገበ ናይ 
ዘይተፈቕረ ስምዒት ክሓድሮ ይኽእል። 
እቲ ሓደ መጻምዲ ድማ ናብቲ ክገብሮ 
ዘይደለዮ ነገር ጸቕጢ ይፍጠረሉ ከምዘሎ 
ክስምዖ ይኽእል። ስለዚ፡ መጻምዲ 
ቅድም ቀዳድም ኣብ ጾታዊ ርክብን 
ፍትወትን ዘሎ ባህግታትን ትጽቢታትን 
ናይ ሰብኣይን ሰበይቲን ብዘይመጠን 
ዝተፈላለየ ምዃኑ ክርድኡ ኣለዎም። 
እዚ ምስ ተረድኡ ድማ፡ ፍልልያቶም 
ብምርድዳእ ከጽብቡን፡ ብናይ ሓባራዊ 
ጻዕሪ ድማ ንጾታዊ ርክቦምን ፍትወቶምን 
ዝያዳ ዕድል ዝህብ ምቹእ ሃዋሁው ኣብ 
ምፍጣር ክጽዕቱን ግዴታኦም’ዩ። ቀስ 
ብቐስ - ብምርድዳእ ዘይፍታሕ ፍልልያት 
ስለዘየለ ድማ ንኽልቲኦም ዘሐጉስ ሂወት 
ጾታዊ ርክብን ምፍትታውን ከስተማቕሩ 
ይእኽሉ። ጾታዊ ዕግበትካን ባህግኻን ብዘይ 
ናይ መጻምድኻ ሰናይ ድሌት ማለት 

ብሓይሊ ከተረጋግጽ ምፍታን ግን ውዒሉ 
ሓዲሩ ኣብ ዝምድናኻ ዘይፍታሕ ጸገም’ዩ 
ዘኸትል። ኣብዚ ቀረባ ግዜ ኣብ ሃገራት 
ምዕራብ ኣብ ዝተኻየደ መጽናዕቲ፡ ኣብ 
መንጎ ሰብኣይን ሰበይቲን ፍልልይ ናይ 
ባህግን ትጽቢትን ዝፈጠሮ ጾታዊ ጸገም፡ 
ኣብ ኣስታት 40% ደቂ ተባዕትዮን ደቂ 
ኣንስትዮን ብብዝሒ ከምዝርአ ይሕብር። 

ሕማቕ ልምድታትሕማቕ ልምድታት
ሕማቕ ልምድታት ቀተልቲ ሓዳር 

ክዀኑ ይኽእሉ’ዮም። እቲ ምንታይ፡ 
ናይ ሓደ መጻምዲ ሕማቕ ልምድታት 
ኣብ ልዕሊ መጻምዱ ብርቱዕ ጽልኣትን 
ሕርቃንን ከማዕብል ይኽእል። ኣብ 
መወዳእታ ድማ ሕማቕ ልምድታት 
ጠንቂ ምብትታን መጻምዲ ክኸውን 
ግድን’ዩ። እዞም ዝስዕቡ፡ ገለ ካብ ቀንዲ 
ሕርቃን፡ ብርቱዕ ጽልኢን ኣትዓቢ 
ባህሪያትን ኰይኖም ናብ ኣሰከፍቲ ጉዳያት 
ሓዳር ክምዕብሉ ዝኽእሉ’ዮም። ብኣጋኡ 
ተገንዚብካ ምውጋዶም ድማ ኣብ ሓዳርካ 
ውሕጅ ከይመጸ መገዲ ውሕጅ ጽረግ 
ከምዝበሃል’ዩ። 
• ኣብ ስነ-ጥዕና ሕማቕ ልምድታት 

ምርኣይ    ምርኣይ    
• ዝረስሐ ክዳውንቲ ኣብ ምድሪቤት 

መደቀሲኻ ደራቢኻ ምኻድ 
• ጉድለት ውልቃዊ ስነ-ጥዕና (ነብስኻን 

ኣከባቢኻን ካብ ሕማማት ዘይምክልኻል) 
• ውልቃዊ ግዕዝይናኻ (ግስርጥናኻ) 

ዘይምጽፋፍ 
• ምሕሳው ወይ ሓቂ ምሕባእ 
• ኣብ ልዕሊ ኣቕሑ ገዛኻ ኣኽብሮት 

ዘይምርኣይ
• ልዕሊ መጠን ምስታይ 
• ኣብ እዋን ምዝርራባት ምዕብላል  
• ንመጻምድኻ ኣብ ቅድሚ ህዝቢ 

ምውቃስ  
• ቈልዓዊ (ዕሸላዊ) ባህሪያት ምንጽብራቕ
• ምስ ብዙሓት ተዃሻሚ ባህሪያት 

ምርኣይ (Flirting)

• ንእትኽተሎም መምርሒታት ናይ 
ገዛኻ ብቐጻሊ ምቅይያር
• ምዕዝምዛምን ምቁያቚን
• ጽሬት ኣካላትካ፡ ክዳውንትኻን 

ግርማኻን ሸለል ምባል
• ኩሉ ግዜ ኣብ ኩሉ ነገራት ርእስኻ 

ብቐዳምነት ምስራዕ  
• ንእምነትን መረዳእታን ኣዕሩኽ፡ 

መሳርሕቲን ስድራቤትን ብኽፉት 
ምንቃፍ
• ብዓቢኡ ድማ ኣብ ልዕሊ መጻምድኻን 

ደቅኻን ተገዳስነት ምጉዳል
ሕማቕ ልምድታት እዞም ዝዘርዘርናዮም 

ጥራይ ኣይኰኑን፣ ብዙሓት’ዮም። ሕማቕ 
ልምዲ መጻምዲ ድማ ዋላ እሽቶይ 
ትኹን፡ ምስ ግዜ እናዓበየትን እናበኣሰትን 

ስለእትኸይድ፡ ኣብ ሓዳር ንቕድሚት 
ብጽቡቕ ንኸይትስጉም ክትዓግተካ 
ግድን’ዩ። ስለዚ፡ መጻምዲ እዞም ልዕል 
ኢሎም ዝተጠቕሱ ሕማቕ ልምድታት 
ተንጸባርቑ እንተድኣ ሃሊኹም፡ ነዊሕ 
ዝጸንሐ ሕማቕ ልምድታት ድማ 
ከተወግዶ ብርቱዕ ስለዝዀነ፡ ምስ 
መጻምድኻ ብምትሕብባር ብኣጋኡ 
ምውጋዶም።

ወለዲ ንደቆም ብሓደ ዓይኒ ክርእይዎም ኣለዎምሕቶሕቶ
 ናብ ዶ/ር ኮለን - ክኢላ ኣፈታትሓ 

ማሕበራዊ ጸገማት። ኣነ ጓል 15 ዓመት 
ጎርዞ’የ። ኣብ ቤተይ ከለኹ፡ ሎሚስ 

ብሕትውና ይስምዓኒ ኣሎ። ካብ ገዛ 
ውጽኢ ውጽኢ ዝብል ስምዒት’ውን 
ይሓድረኒ ኣሎ። ጠንቂ ናብ ከም’ዚ 
ዘውድቐኒ ዘሎ፡ ወለደይ ቀንዲ ኣድህቦኦም 

ናብ ወዲ 13 ዓመት ንእሽቶ ሓወይ 
ብምግባሮም’ዩ። ኩሉ ኣድህቦኦም ኣብኡ 

ስለዝገብሩ፡ ንዓይ ብዙሕ ግዜ ምስ 
ረስዑኒ’ዮም። ንምንኣስ ሓወይ 
ግን ልዕለይ እናፈተዉ የሸግሩኒ 
ኣለዉ። እቲ ዘገርም፡ ንሱ እቲ 
ቀንዲ ፍቱዎም’ዩ። ሓወይ ኣብ 
ስፖርት ኣዝዩ ንፉዑ’ዩ፣ ንሳቶም 
ድማ ስፖርት ኣዝዮም’ዮም 
ዝፈትዉ። ስለዚ፡ ናብ ዝተፈላለየ 
ክለባትን ኣጋጣሚታትን 
ሒዞሞ’ዮም ዝኸዱ። ንዓይ ግን 
ውራይ ትምህርትኺ ግበሪ እናበሉ 
እዛ ጠመተ’ኳ ንጋዶ ከሊኦምኒ 
ኣለዉ። 
ገለ ግዜ፡ እንተዘይፍጠር ዝብለሉ 

እዋናት ኣሎ። ዝሓለፈ ግዜ ኣብ 
ውድድር ስነ-ጥበብ ተሳቲፈ 
ተዓዊተ፣ ብዙሕ ኣየድነቑንን። 
ሓወይ ኣብ ስፖርት እንተተዓዊቱ 

ግን ታሕጓሶም መግለጺ’ዮም ዝስእኑሉ። 
ንዅላ ቤተሰብ ድማ ቴለፎን ብምድዋል 
የበስሩዋ። ስለዚ፡ ኣብ ገዛእ ገዛይ 
ብሕትውና ይስምዓኒ ኣሎ። ብኸመይ 

ንወለደይ ከምዝዛረቦም ሓርቢቱኒ’ዩ 
ዘሎ። ‘ብዙሕ ጠመተ ትህቡኒ የለኹምን፡ 
ቀንዲ ተመተኹም ኣብ ሓወይ’ዩ ዘሎ” 
ኢለ እንተ ነጊረዮም ድማ፡ ‘’ተጸሊልኪ 
ኢኺ መስለኒ’’ ዝብል መልሲ ብምሃብ 
ከምዝነጽጉኒ እርድኣኒ’ዩ። ስለዚ ዝኸበርኪ 
ዶ/ር ኮለን፡ ምኽርኺ ለግሰለይ።   

መልሲመልሲ
ዝኸበርኪ ሓታቲት፣ ዝኾነ ነገር 

ስለዘይተዛረብክዮም፡ ወለድኺ ከምዚ 
ትብልዮ ዘለኺ ይገብሩ ምህላዎም 
ዘይከስተውዕሉዎ ስለዝኽእሉ፡ እቲ ፍታሕ 
ክትዛረብዮም’ዩ ዘለኪ። ምናልባት’ውን ገና 
ጓል 15 ዓመት ስለዘለኺ ኣብ ልዕለኺ ናይ 
ተርባጽ ቆላሕታ ክገብሩ’ውን ኣየድልን’ዩ 
ዝብል ሓሳባት ክህልዎም ይኽእል’ዩ። 
ስለዚ፡ ምዝራብ መሰረታዊ መፍትሒ’ዩ፡ 
ምዝራቦም እንተደኣ ኣሕፊሩክን 
ኣፍሪሑክን ግን ዋላ እዛ ምኽሪ ደሊኺ 
ልኢኽክያ ዘለኺ ደብዳበ ክትህብዮም 
ትኽእሊ ኢኺ። ከምቲ ጠቒስክዮ 
ዘለኺ’ውን ገለ ግዜ ከም ኣብ ሓውኺ፡ 
ኣብ ልዕለኺ ኩርዓት ከምዘይስምዖም 
ገሊጽኪ ኣለኺ። ንዓይ ከም ኣደ መጠን 

እዚ ክሰምዕ ከለኹ ኣዝዩ’ዩ ልበይ 
ዝሰብረኒ። ከምዚ ምባለይ’ውን ንዓኺ 
ብኽያት ክመጽኣኪ ይኽእል’ዩ። 
ብተወሳኺ ከም ኣደ ኮይነ ክርእዮ 

ከለኹ’ውን፡ ብፍላይ ኣደኺ ንኹሉ 
ደይ መደይ ኢላ ትገብሮ ዘላ እዩ 
ኢለ ክድምድም ይኸብደኒ’ዩ። ሓደ 
ክትርድእዮ ዘለኪ ነጥቢ ግን ኣሎ። ወለዲ 
ደቆም ናብ ኩትትና ክምዕብሉን ክዓብዩን 
ርእሶም ክኽእሉን ከለዉ፡ ገይና ቈልዑ 
ምህላዎም ይርስዕዎ ምዃኖም’ዩ። 
ኣብነት ናይ ገዛይ ክህበኪ፣ እቲ ዝዓበየ 

ውላደይ ወዲ 23 ዓመት ኮይኑ፡ ኣብ 
ስራሕ ዓለም ድማ ይርከብ። ኣነ ከም 
ወላዲቱ መጠን እኹል ጠመተ ወይ 
ኣድህቦ እንተዘይሂበዮ፡ ቀልጢፉ’ዩ 
ዝሕብረኒ። ስለዚ፡ ወለድኺ እንታይ 
ከምዝስምዓኪ ክፈልጡ ስለዘለዎም፡ 
ቀልጢፍኪ ክትሕብርዮም ኣለኪ። 
ሓቢርክዮም ዘዕግበኪ መልሲ እንተ 
ዘይሂቦሙኺ፡ ደጊምኪ ተወከስኒ እሞ፡ 
ሽዑ ክትገብርዮ ዘለኪ ምኽሪ ክህበኪ እየ። 
ክሳብ ሽዑ ሰላም ቅነ’ዛ ጓለይ!

ሰዓት	   መደብ
12፡00	   ሃገራዊ መዝሙር
12፡02	   መቓልሕ መንእሰያት 
12፡30	   ዜና (ትግርኛ)
12፡50	   ዜና ስፖርት
12፡55	   ቡያ
13፡30	   (ዜና ዓረብ)
13፡45	   ዕላል ጥበባት
14፡20	   ተክ-ኢንሳይት
15፡00	   ፓኖራማ 
15፡25	   ፍሉይ መደብ 
16፡10	   ናትራን (1ይ ክፋል)
17፡00	   ዜና (ትግርኛ)                                                                       
17፡15	   ዳህሳስና
17፡30	   ዜና(ዓረብ)                                                                            
17፡40	   ናትራን (2ይ ክፋል)
19፡10	   ፊዮሪና             
20፡00	   ዜና (ትግረ)
20፡15	   ፊልም ክብረት  
21፡00	   ዜና (ትግርኛ)
21፡25	   ፊልም ፈንቅል 
22፡00	   ዜና (ዓረብ)
22፡15	   ጥበብ 
22፡30	   ዜና (እንግሊዝ)
22፡40	   እትመት  ሲት-- ኮም

ሎሚ ኣብ ERI -TV

ሃንቅሃንቃ ባሕሪ - ዛንታ በዓቲ “ኣለጎሪ”

ዛዕባ ሎሚዛዕባ ሎሚዛዕባ ሎሚዛዕባ ሎሚ
(5ይ ክፋል)

ሱልጣን መሓመድስዒድ

    ምስክርነት     ምስክርነት 
ዲፕሎማሰኛታት ኣመሪካ ዲፕሎማሰኛታት ኣመሪካ 

   ኤድዋርድ ሙልካሂ፡ ኣብ ኤርትራ 
ካብ ታሕሳስ 1949-1952 ቆንስል ኮይኑ 
ዘገልገለ ኣመሪካዊ ዲፕሎማት እዩ። ሚስተር 

ሙልካሂ ኣብ 1989 ብቻርለስ ስቱዋርት 
ኬነዲ ቃለ መሕትት ተኻይዱሉ ነይሩ። 
ኤርትራ ክሳዕ’ቲ ብ15 መስከረም 1952 
ምስ ኢትዮጵያ ብፈደረሽን እትቝረን ኣብ 
ዝነበረ ግዜ፡ እቲ ኣብ ኣስመራ ዝነበረ ቤት 
ጽሕፈት ቆንስላዊ ጉዳያት ኣመሪካ ምሉእ 
ብምሉእ ናጻ ቆንስል ምንባሩን ብቐጥታ 
ድማ ናብ ሚኒስትሪ ጉዳያት ወጻኢ 
ኣመሪካ ጸብጻብ የቕርብ ከም ዝነበረን ኣብቲ 
ቃለመሕትት ይገልጽ። 
  እቲ ጋዜጠኛ፡ “ኣብቲ ንስኻ ዝተመደብካሉ 

ግዜ ኤርትራ ኣካል ኢትዮጵያ ድያ ነይራ፧” 
ክብል ምስ ሓተቶ “ኣይፋልን! ኣይነበረትን። 
ግን መጻኢ ናይታ ሃገር ክውስን ብደረጃ 
ዓበይቲ ሓሙሽተ ሚኒስተራት ጉዳያት 
ወጻኢ ዓቢ ክትዕ ይካየድ ነበረ። እቲ ንሕና 
ዘይተወከልናሉ መርማሪ ኮሚሽን ሕቡራት 
ሃገራት፡ ‘መጻኢ ኤርትራ እንታይ ክኸውን 

ከም ዘለዎ’ ንሓፈሻዊ ባይቶ ውሕሃ ምኽሪ 
ክህብ ዝወጸ ኮሚተ እዩ።

 እዚ መርማሪ ኮሚሽን፡ ደቡብ ኣፍሪቃ፡ 
በርማ፡ ጓቲማላ፡ ፓኪስታን፡ ኖርወይን ክልተ 
ኣመሪካውያንን ሓዊሱ ካብ ሰክረታርያ 
ዝመጹ ብርክት ዝበሉ ሰባት ዝሓቘፈ ኮሚተ 
እዩ ነይሩ። 

ኣነ ድማ ንዋሺንግቶን መዓልታዊ 
ንጥፈታት እዛ ኮሚተ፡ ጸብጻባን እተቕርቦ 
ዝነበረት ለበዋን ክሕብር ግዴታ ነይሩኒ። 
ንኽሰልጠኒ ድማ ኣብቲ ኣባላት እዛ 
መርማሪት ኮሚሽን ኣዕሪፎምሉ ዝነበሩ 
ሆቴል፡ መደቀሲ ክፍሊ ሓዝኩ። ሌላ 
ፈጢረ፡ ኣብቲ ሽዑ እዋን ‘ሬድዮ ማሪና’ 
ዝበሃል ዝነበረ ንእሽቶ ወተሃደራዊ መዓስከር 
ኣብ ዝነበረት ክለብ የዘናግዖም ነይረ፡” ክብል 
ምስክርነቱ ይህብ። 
   ኤድዋርድ ሙልካሂ ምስ እዛ መርማሪት 

ኮሚሽን ዝፈጠሮ ዝምድና፡ ኣብቲ ድሒራ 
ዘቕረበቶ ጸብጻብን ለበዋን እንታይ ዓይነት 
ጽልዋ ነይሩዎ፡ ኣብ መንጎ መስመራት 
ብዘሎ ንባብ ንምግማቱ ኣይእግምን’ዩ። 
  ድሕሪ’ዚ ናጻ ቆንስል’ዚ፡ ኤርትራ 

ብውሳነ ፈደረሽን ኣብ ትሕቲ ኢትዮጵያ 
ምስ ተቘርነት፡ እቲ ኣብ ኤርትራ ዝተደኰነ 
ቆንስል፡ ኣብ ትሕቲ ኤምባሲ ሕቡራት 
መንግስታት ኣመሪካ ኣብ ኢትዮጵያ፡ 
ኣዲስ ኣበባ ከም ዝመሓደር እዩ ተገይሩ። 
ኤድዋርድ ዳብሊው ክላርክ ድማ ካብ 
1953-1956 ኣብ ዝነበረ ዓመታት፡ ኣብ 
ኣስመራ ቆንስል ኤምባሲ ሕቡራት 
መንግስታት ኣመሪካ ኣብ ኤርትራ ኮይኑ 
ንሰለስተ ዓመት ዝሰርሐ ዲፕሎማት እዩ። 
ንሱ እውን ኣብ 1992፡ ብቻርለስ ስቱዋርት 
ኬነዲ ቃለ መሕትት ተኻይዱሉ ነይሩ። 
   እቲ ጋዜጠኛ ብዛዕባ ውሳነ ፈደረሽን 

ዘለዎ ሓበሬታ ምስ ተወከሶ፡ “እቲ ፈደረሽን 
ከመይ ይኸይድ ከም ዝነበረ ምክትታል 
ካብ ቀንዲ ስርሐይ እዩ ነይሩ። እቲ ናይ 
ፈደረሽን ኣገባብ ብኢትዮጵያውያን ይኽበር 
ነይሩ’ዶ ኣይነበረን ምክትታል ማለት እዩ። 
ኣብ መንጎ ክልቲኦም ኣህዛብ ግርጭት 
ዝዓብለሎ ታሪኽ እዩ ነይሩ። እዚ ድማ 
በቲ ንዘመናት ዝቐጸለ ተደጋጋሚ ወራራት 
ኢትዮጵያ ኣብ ልዕሊ ኤርትራ ዝተደረኸ 
እዩ። ኣብ ርእሲ’ዚ ድማ ኤርትራውያን 
ብብዙሕ መዳይ ካብ ኢትዮጵያውያን 
ዝሓሹን ዝተማህሩን እዮም ነይሮም። 
ስለዝኾነ፡ እዚ ናይ ፈደረሽን ሕብረት 
ነዊሕ ክኸይድ ከም ዘይክእል ንውድብ 
ሕቡራት ሃገራት ሓዊሱ ንኩሉ ወገን 
ብሩህ እዩ ነይሩ። ውድብ ሕቡራት ሃገራት 
ዝወሰዶ ስጉምቲ ግን ካብኡ ንኽወጽእ ነቲ 
ዝነበረ ጸገም ብወረቐት ምጽሓፍ ጥራይ 
እዩ ነይሩ። ኢትዮጵያ ብዘገምታ ናብቲ 
ዝቐጸለ መስርሕ ትሳግም ምንባራ ፍሉጥ’ኳ 
እንተነበረ፡ ንሕና ግን ነቲ ኣብ ባይታ ዝነበረ 
ሓቂ ካብ ምጽብጻብ ሓሊፍና ካልእ ክንገብሮ 
እንኽእል ኣይነበረን። ምኽንያቱ ንዓና ዓቢ 
ኣገዳስነት ዝነበሮ ወተሃደራዊ መዓስከር ኣብ 
ኣስመራ ስለ ዝነበረና፡” ክብል ነቲ ኩነታት 
ይገልጽ።  

   ቀጺሉ ካብ 1957-1960 ብደረጃ 
ሓላፊ ቆንስላዊ ጉዳያት ሕቡራት 
መንግስታት ኣመሪካ ኮይኑ ዝዓየየ፡ ጆን 
ፕሮፕስት ብሌን ካብ ኣስመራ ናብ ክፍሊ 
ወጻኢ ጉዳያት ሕ.መ.ኣመሪካ መዓልታዊ 
ጸብጻብ ይልእኩ ምንባሮም ይገልጽ። 
“ዋላኳ ጸብጻብ ኤምባሲና ነቲ ሃጸይ ዝወስዶ 
ዝነበረ ስጉምትታት ናይ ምምኽናይ 

ዝንባለ እንተነበሮ ኤርትራውያን ብዛዕባ 
ውሳነ ፈደረሽን ዝነበሮም ተቓውሞን 
ምዕዝምዛማትን፡ ንሕና ድማ በቲ 
ካልእ ጫፍ ልክዕ ከም ኤርትራውያን 
መሳርሕትና ንቚጣዕ ነይርና ኢና” ክብል 
ኣብቲ ምስ ቻርለስ ስቱዋርት ኬነዲ ብ8 
ነሓሰ 1990 ዝገበሮ ዝርርብ ይገልጽ። ጆን 
ፕሮፕስት ብሌን ቀጺሉ፡ “ኣብ ምሉእ ናይ 
ዲፕሎማስያዊ ስርሓት ዓመታተይ ኣብቲ 
ከባቢ ከም ኤርትራ ገይሩ ብፖለቲካ 
ስምዒታዊ ዝገበረኒ ሃገር ኣይዝከረንን። ኣነ 
ንባዕለይ ውዕዉዕ ኤርትራዊ ሃገራዊ እየ 
ነይረ፡” ክብል ነቲ ኣብ ልዕሊ ኤርትራን 
ኤርትራውያንን ዝተፈጸመ ዓመጽን ንዕኡ 
ንምምካት ዝተንጸባረቐ ጽንዓትን ይምስክር። 
  እቲ ቃለ መሕትት ኣብ 1990 እዩ 

ተኻይዱ። ናይቲ እዋን’ቲ ስእሊ ኣብ ግምት 
እናእተወ ዝምልስ ዝነበረ ብሌን “ኣብቲ ኣነ 
ዝነበርኩሉ ግዜ፡ ሃጸይ ሃይለስላሰ፡ ንኤርትራ 
ጠቕሊሉ ኣብቲ ሃጸያዊ ግዝኣቱ ንምሕዋስ 
ዝዓለመ ተኸታታሊ ስጉምትታት ይወስድ 
ምንባሩ ብንጹር ዝርአ ዝነበረ እዩ። ካብ 
ኤርትራ ምስ ወጻእኩ ድማ ድሕሪ ሓደ 
ዓመት ከምኡ’ዩ ዘጋጠመ። ኣነ ብዝፈልጦ 
ኤርትራውያን በቲ ሃጸይ ክውሓጡ ኣሜን 
ኢሎም ከም ዘይውሕጥዎ ፍሉጥ ሓቂ 
ኮይኑ፡ ክቃለሱ ምዃኖም ድማ ኣጸቢቑ 
ንጹር ነበረ። ካብ ሽዑ ጀሚሮም ይቃለሱ 
ነይሮም፡ ሎሚ ድማ ይቕጽልዎ ኣለዉ። 
ንሕና ድማ ነቲ ዝነበረ ኩነታት ኣመልኪትና 
ንሰድድ ነይርና፡ ንመደምደምታና ዝቃወሞ 
ኣካል’ውን ኣይነበረን፡” ክብል ነቲ ካብ 
ፈለማኡ ክዕወት ከም ዘይክእል ዝፍለጥ 
ዝነበረ ምኽሪ ናይ ሃገሩ፡ ኤርትራዊ 
ክውንነት ከም ዘይተቐበሎ የረድእ። 
   ድሕሪ ምውዳቕ ስርዓት ሃይለስላሰ፡ 

ካብ 1975-1977 ምክትል ሓላፊ ቆንስል 

ኤምባሲ ሕ.መ. ኣመሪካ ኣብ ኣስመራ 
ኮይኑ ዝሰርሐ ኣምባሳደር ኬዝ ዋውቾፕ 
ብወገኑ፡ “ደርግ ነቲ ሕጂ ካብ ስልጣኑ 
ተኣልዩን ሽሙ ተደዊኑን ዘሎ ሃጸይ 
ሃይለስላሰ፡ ንኤርትራ ናብ ኢትዮጵያ 
ብምውህሃድን ርእሰ-ምምሕዳር ዘለዎ 
ሓጋጊ ኣካል ብምፍራስን፡ ምስ ድሌት 
ህዝቢ ተሰማሚዑ እዩ ዝብል ልቢ ወለድ 
እዩ ዓቂቡ ቀጺሉ። እቲ ክውንነት ከምኡ 
ኣይነበረን። ህዝቢ ኤርትራ ነቲ ጎበጣ ብትሪ 
እዩ ተቓዊምዎ፡” ክብል ብዛዕባ እቲ ጉዳይ 
ምስክርነቱ ይህብ። “ኣብ ትሕቲ ሃጸይ ዝነበረ 
መንግስቲ ኢትዮጵያ ነቲ ብምወላ ውድብ 
ሕቡራት ሃገራት ዝተበየነ ውሳነ ፈደረሽን፡ 
ንሱ ዝድንግጎ ናይ ርእሰ-ምሕደራ መሰል 

ኤርትራን ምሉእ ብምሉእ ጠሊሙ እዩ፡” 
ክብል ድማ እቲ ሃጸይ ዝወሰዶ ስጉምትን፡ 
ንሱ ዝወለዶ ተቓውሞ ኤርትራውያን 
መንእሰያትን የብርህ። 
  ኣምባሳደር ዋውቾፕ ቀጺሉ 

“ኤርትራውያን ብመንጽር ሞያዊ 
ብቕዓትን ምምላኽ መሳርሒታትን 
ዳርጋ ኩሉ እቲ ሓደ ኤውሮጳዊ ክገብሮ 
ዝኽእል ነገር ክገብሩ ይኽእሉ ነይሮም 
እዮም። ንኣብነት ኣብ ኣዲስ ኣበባ ዝነበረ 
መመንጨዊ ሓይሊ ኤሌክትሪክን 

መደበር መኸዘኒ ማይን ብኤርትራውያን 
ክኢላታት እዩ ዝካየድ ነይሩ። ነዚ ክቕበሉ 
ዘጸገሞም ኢትዮጵያውያን ‘ኤርትራውያን 
ንጸጥታ ርእሰ ከተማና ስግኣት እዮም’ 
ብዝብል ክሲ፡ ንኤርትራውያን ናይ 
ምብራር ተግባራት ከም ዝፈጸሙ፡ ቀጺሉ 
ግን ምስጓግ ኤርትራውያን ዘስዓቦ ስእነት 
ሞያውያን ነቲ መስርሕ ዳግመ ግምት 
ክገብረሉ ከም ዝቐሰበ፡ እቲ ተግባራት ድማ 
ከም ዝተቛረጸን” ይጠቅስ። እቲ ኣምባሳደር 
ወሲኹ፡ “መገዲ ኣየር ኢትዮጵያ ዳርጋ 
ብምሉኡ ብኤርትራውያን እዩ ዝካየድ 
ዝነበረ። መብዛሕትኦም ኣብረርቲ፡ ማለት 
ኣብረርቲ ሓይሊ ኣየር ይኹኑ ኣብረርቲ 
መገዲ ኣየር ኢትዮጵያ፡ ኤርትራውያን 
እዮም ነይሮም። ስለዚ ኩሉ ኣገዳሲ 
ስርሓት ብኤርትራውያን ይካየድ 
ብምንባሩ፡ ኢትዮጵያውያን ድማ ነቲ ዕዮ 
ክፍጽምዎ ዘይክእሉ ምዃኖም ቀልጢፉ ስለ 
ዝተረድኦም፡ ነቲ ምብራር ኤርትራውያን 
ከቋርጽዎ ተገዲዶም፡” ይብል። 
   እቲ ጋዜጠኛ ነዚ ቃለ-መሕትት 

ዘካየደሉ መድረኽ ክፍላ ሰብዓታት፡ ሰውራ 
ኤርትራ ደሓን ክበሃል ዝከኣል ጠመተ 
ኣህጉራዊ ማሕበረ ሰብ ረኺቡሉ ኣብ ዝነበረ 
እዋን እዩ። ነቲ ጉዳይ ዝምልከት ሕቶ ምስ 
ኣቕረበሉ ድማ ከምዚ ክብል መለሰ። 
  “ብዛዕባ እቶም ንናጽነት ኤርትራ 

ዝቃለሱ ዝነበሩ ወገናት ብስራሕ ንሱዳን 
ምስ ተቐየርኩ እየ ክፈልጥ ክኢለ፡ እቲ 
ዘገርም ኣብ ምዕራብ ዕላማኦም ብግቡእ 
ኣይተወከለን። ንሕና ምስ ኢትዮጵያውያን 
ዝምድና ክንሕሉ ክንብል ክሳብ ክንደይ 
ካብ መስመር ከም ዝወረድና ድሒሩ 
እዩ ተፈሊጡኒ። ከምኡ ብምግባርና ገለ 
ካብቲ መሰረታዊ ክብርታትና ረሲዕናዮ 
ኢና። ደሓር ከኣ ኤርትራውያን ንመሰል 
ርእሰ ውሳነ እዮም ዝቃለሱ ነይሮም፡ 
ብምዕራባውያን ደኣ እዮም ተጠሊሞም 
እምበር፡ ኤርትራ ሃገሮም እያ። እቲ 
ንፌደራላዊ ርእሰ-ምሕደራ ዝምልከት ናይ 
ሕቡራት ሃገራት ትእዛዝ ዋላ’ኳ ብሃጸይ 
ሃይለስላሰ ዕሽሽ ተባሂሉ እንተነበረ ንሕና ነቲ 
ስጉምቲ ተሰማሚዕናሉ ነይርና ኢና። ግን 
ከኣ ኣብ ኣመሪካ ዝተሰርሓ ነፈርቲ ኣብ 
ልዕሊ ኤርትራውያን ቦምባታት ኣመሪካ 
ክድርብያ ርኢና። እቶም ተቓለስቲ ናባና 
መጺኦም፡ ከመይ ጌርኩም ከምዚ ትገብሩና፡ 
ንነዊሕ ዓመታት ኣየአንገድናኩምን ዲና፧ 
ንጸላእትና ኣጽዋር ሂብኩም ህዝብና 
ተቕትልዎ ኣለኹም ኢሎም ይሓቱና 
ነይሮም። ኣብቲ ቆንስላዊ ቤት ጽሕፈት 
ዝነበርና ንኩሉ እቲ ዝበሃል ሰሚዕናዮ፡ ንሕና 
ብዝተኻእለ መጠን ክንዮ ነዚ ዛንታ’ዚ ከም 
ዘለዎ ንዋሽንግቶን ምምሕልላፍ ካልእ 
ክንገብሮ ንኽእል ኣይነበረን፡” ክብል ነቲ 
ዝተሓልፈ ከቢድ እዋን ምስናይ ግጉይ 
ስጒምቲ ሃገሩ እናነጻጸረ መለሰ። 
  ኣምባሳደር ዋውቾፕ ብምቕጻል፡ “ኣነ 

ብዝፈልጦ ደርጊ ናጻ ኤርትራ ፈጺመ 
ኣይፈቅድን ክብል ከሎ፡ እቲ ቀንዲ 
ምኽንያት ጉዳይ ወደብ ዓሰብ እዩ ነይሩ። 
እቲ ምጒት ድማ ‘ዓሰብ ኣካል ኤርትራ 
እንተደኣ ኮይና ኢትዮጵያ ካብቲ ካልእ 
ዓለም ተቖሪጻ ክትተርፍ እያ፡ ምድረበዳ 
ክትከውን እያ’ ዝብል እዩ። ምጽዋዕ ግን 
ኣካል ኤርትራ ምዃና ኣሚኖም እኳ 
እንተነበሩ፡ ዓሰብ ብሓቂ ኣካል ኤርትራ 
ኮይና ኣይትፈልጥን ንኽብሉ ግን ዳግማይ 
ካርታ ክስእሉ እዮም ፈቲኖም፡” ይብል። 

                      ይቕጽል. . . ይቕጽል. . .

 በዓቲ ኣለጎሪ (በዓቲ ፕላቶ እናተባህለ 
እውን ይጽዋዕ)፡ ናይ ግሪኻዊ ፈላስፋ 
ፕላቶ ፍልስፍናዊ ኣምር እዩ። ኣብ 
ውሽጢ ሓደ ኣብ ማእከሉ መጋርያ ሓዊ 
ዝተተኽሎ በዓቲ ዝነብሩ፡ ብናይ ኣእምሮ 
መቚሕ ዝተቐየዱ እሱራት፡ ኪኖ 
እቲ ኣብ መንደቕ ብነጸብራቕ ናይቲ 
መጋርያ ዝተፈጥረ ድነ ምስሊ (ጽላሎት) 
ካልእ ክርኣዮም ዝኽእል ነገር ስለዘየልቦ፡ 
ድነ ምስሊ (ጽላሎት) እቲ እንኮ ሓቀኛ 
ነገር ኮይኑ ከምዝስምዖም ዝገልጽ ዛንታ 
ድማ እዩ። ልሂቃን ኢትዮጵያ፡ ንዋንነት 
ባሕሪ ብዝምልከት ብቐጻሊ ዘልዕልዎ 
ፋንታዝያዊ ዛዕባ ድማ ምስዚ ናይ በዓቲ 
ኣለጎሪ ዛንታ ዝመሳሰል እዩ። 
  ኣብ ዝሓለፈ ክፋል ናይዚ ጽሑፍ’ዚ 

በዚ ተምሳሌት’ዚ ዝጀመረ ጽሑፍ፡ 
ኣብ ኢትዮጵያውያን ሃንቃሃንቃ ባሕሪ 
ዝፈጠረ ውዲት ዋናታቱ ኣመሪካውያን 
ምዃኖም፡ ፈደረሽን ኤርትራ ምስ 
ኢትዮጵያ ድማ፡ እታ ኣመሪካ ኣብ ቀርኒ 
ኣፍሪቃ መልሕቓ ክትከውን ዝሓረየታ 
ሃገረ ኢትዮጵያ ኣፍሪቃ ኣፍደገ ባሕሪ 
ክህልዋ ተባሂሉ ዝተገብረ ዓለማዊ ውዲት 
ምዃኑ ኣንቢብና። መቐጸልታኡ ይስዕብ፦  

ዓንዶም ግርማይ (ወዲ-ደረስ)ዓንዶም ግርማይ (ወዲ-ደረስ)

ፋብሪካ ባናቶም ኣለቡ

ለተና ኮሎኔል ተኪአ ወልዱ

ውጽኢት ሳልሳ ፍርያት ፋብሪካ ባናቶም ኣለቡ

  ፋብሪካ ባናቶም ኣለቡ፡ ኣብ 2008 
ዝተመስረተ፣ ኣብ ትሕቲ ኮርፖረሽን 
ዘራእቲን ጥሪትን ብምዃን ንጥፈታቱ 
ዘሰላስል ትካል እዩ። ካብቲ እዋን’ቲ ጀሚሩ 
ከኣ፡ ሳልሳ ኣብ ምፍራይ ይርከብ። እዚ 
ፋብሪካ ስሙ ከም ዝሕብሮ፡ ሳልሳን ባናናን 
ዝምስርሕ ትካል እዩ። ኣብ 2008 ጀሚሩ 
ኸኣ ሳልሳ ኣብ ምምስራሕ ይርከብ። እዚ 
ትካል፡ ባናና ናይ ምምስራሕ መደቡ ግን፡ 
ዘዕግብ ፍርያት ባናና ዛጊት ስለ ዘይተረኽበ፡ 
ንግዚኡ ተወንዚፉ ኣሎ። እኹል ፍርያት 
ባናና ክሕፈስ ኣብ ዝጀመረሉ ግዜ ግን፡ 
ወግዓዊ ስርሑ ክጅምር ድልው ኣሎ። 
ነዚ ዝምልከት ምስ ሓላፊ ፋብሪካታት 
ከባቢ ኣለቡ ሌተና ኮሎኔል ተኪአ ወልዱ 
ዝገበርናዮ ዕላል ይስዕብ። 
  ፍርያት ኮሚደረ ወቕታዊ’ዩ። ካብ 

መጋቢት ክሳብ ሚያዝያ ኣብ ዘሎ ግዜ ከኣ 
ፍርያት ኮሚደረ ዝሕፈሰሉ ወይ ዝእረየሉ 

ዝበለጸ ግዜ ምዃኑ ይጥቀስ። ካብ ሚያዝያ 
ንደሓር ዝእረ ኮሚደረ ግን፡ ንፋብሪካ 
ዘገልግል ተመራጺ ከም ዘይኰነ ይሕበር። 
ምኽንያቱ ካብዚ ዝተጠቕሰ ግዜ ንደሓር 
ሙቐት ዝብርትዓሉ ስለ ዝዀነ፡ ናብ ፋብሪካ 
ክጠሓን ዝቐርብ ወይ ዝለኣኽ ምህርቲ 
ኮሚደረ ተጻዋርነት ኣይህልዎን። ካብዚ 
ብምብጋስ፡ ንጥፈታት ፋብሪካ ምምስራሕ 
ሳልሳ ኣለቡ ከኣ በዚ ዓይኒ’ዚ ክጥመትን 

ምስ’ዚ ተኣሳሲሩ ድማ ክርአን ግድን 
ይኸውን። በዚ መሰረት፡ ፍርያት ኮሚደረ 
ዝቕርባ ናይ ሕርሻ ከባቢታት፡ ብዝተኻእለ 
ኣብዘን ዝተጠቕሳ ኣዋርሕ ፍርያተን ናብ’ዚ 
ፋብሪካ ክለእኻ ይምረጽ። ብድሕሪ’ዚ 
ዝተጠቕሰ ግዜ ናብታ ፋብሪካ ዝለኣኽ 
ኮሚደረ ግን በዚ ክብ ኢሉ ዝተጠቕሰ 
ምኽንያት ንኽምስራሕ ብቑዕ ኣይከውንን።
 ምንጪ ፍርያት ኮሚደረ ፋብሪካ ባናቶም 

ኣለቡ፡ ክሳብ ሕጂ ብፍርያት ኣብ ትሕቲ 
ሕርሻታት ኮርፖረሽን ዘራእቲን ጥሪትን 
ዝመሓደራ፡ ገርሰት፡ ፌስኮ፡ ዓዲ-ዑመር፡ 
ኣፍ ሂምቦል፡ ወዘተ እዩ። ምስ ምፍራይን 
ምሕፋስን ኮሚደረ ተዛሚዱ ዝርአ ወቕታዊ 
ንጥፈታት ዘሰላስል እዚ ፋብሪካ፡ እኹል 
ምሕርቲ ኮሚደረ ኣብ ዝቕረበሉ፡ ኣብ 24 
ሰዓታት ኣስታት 500 ኲንታል ኮሚደረ 
ሳልሳ ክምስርሕ ይኽእል።  
 ሓደ ፍርያት ኣብ ተጠቃምነት ህዝቢ 

ክውዕል፡ ደረጃ ብቕዓቱን ጥዕናኡን 
ዝተዋሕሰ ክኸውን ከም ዝግባእ ኣየዛርብን 
እዩ። ነዚ ምምላእ ከኣ፡ ግዴታን ሓላፍነትን 
ናይ ኣፍረይቲ ወይ መስራሕቲ ትካላት 
እዩ። ደረጃ ብቕዓት ናይዚ ኣብ ሃገርና 
ዝምስራሕ ሳልሳ፡ ናበይ ዝዓለመ’ዩ? 
ተወዳዳርነቱ ብመንጽር ብቕዓቱ ብሓደ 
ወገን፡ ቀንዲ ዓማዊሉ ንምፍላጥ ድማ በቲ 
ካልእ ከብርሃልና ንሌተና ኮሎኔል ተኪአ 

ተወኪስናዮ ነይርና። 
  ጠመተ ናይ’ዚ ፋብሪካ፡ ንጠለብን ቀረብን 

ውሽጢ ሃገር ድሕሪ ምዕጋብ፡ ንሰደድ 
ዝዓለመ ፍርያት ምቕራብ እዩ። ኣብዚ 
ግዜ’ዚ፡ ነዚ ዝተጠቕሰ ደረጃ ኣይበጽሖን 
ዘሎ። ንዕዳጋ ዓሊሙ ዘይኰነ፡ ንዓበይቲ 
ትካላት መንግስቲ ኣተኵሮ ገይሩ ንጥፈታቱ 
ዘሰላስል ዘሎ ትካል ድማ’ዩ። ክሳብ’ዚ 
እዋን ኣብ ቅድሚት ዝስራዕ ዓሚል ከኣ፡ 
ማእከል ስልጠና ሳዋ እዩ። እዚ ማእከል ናይ 
ዓመት ናይ ሳልሳ ጠለባቱ ብዘይ ስክፍታ 
ካብዛ ትካል’ዩ ዘማልእ። ብዘይካ’ዚ፡ ጠለባት 
ኮለጃት፡ ኣሕደርቲ ኣብያተ ትምህርቲ፡ ናይ 
ሞያ ኣብያተ-ትምህርቲ፡ ወተሃደራውያን 
መሰልጠኒታት፡ ዓበይቲ ሃገራውያን ትካላት፡ 
ሆቴል ኣስመራ ፓላስ፡ ኩባንያታት ዕደና፡ 
መኮነን ጥዕና ሚኒስትሪ ምክልኻል፡ ወዘተ፡ 
ኣብ ምምላእ ዕዙዝ ግደ ይጻወት ኣሎ። 
በዚ መሰረት፡ ንርሑቕ መጻኢ ጠሚቱ 
ዝተደኰነን ቅድሚ ሕጂ ንሰደድ ዓሊሙ 
ሳልሳ የፍሪ ምንባሩን ዝግለጽ ፋብሪካ ሳልሳ 
ኣለቡ፡ ጠለብ ዓማዊል ትካላት ውሽጢ 
ሃገር ብዝግባእ የዕግብ ምህላዉ’ዩ እቲ ዘሎ 
መረዳእታ። 
  ንብቕዓት ፍርያት ሳልሳ እዚ ፋብሪካ 

ብዝምልከት፡ ነዚ ንምርግጋጽ፡ እቲ ናይ ፈለማ 
ፍርያቱ፡ ናብ ዓዲ ጥልያን ተላኢኹ ነይሩ። 
ብዝተገብረሉ መርመራ ብቕዓቱ ልዑል 
ምዃኑ ድማ ተረጋጊጹ። በዚ መሰረት ከኣ፡ 
መለክዒ ፍርያት ሳልሳ ዝእዝዞ ወይ ዝጠልቦ 
መሰረት ፍርያት ሳልሳ ናይዛ ፋብሪካ ካብ 
20 ክሳብ 21 ይበጽሕ። እዚ ደረጃ’ዚ ከኣ፡ 
ንብቑዕ ፍርያት ሳልሳ ዝገልጽ ቅማረ ወይ 
ኣሃዝ’ዩ። ሳልሳ ሃገርና ምስ ፍርያት ካልኦት 
ሃገራት ክነጻጸር ከሎ፡ ዝተመስከረሉ ብልጫ 
ከም ዘለዎ’ዩ ዝግለጽ። እንታይ ምዃኑ 
እቲ ምኽንያት ሌ/ኮ ተኪአ ተወኪስናዮ። 
ሓደ፡ ትሕዝቶ ማዕድናዊ መሬት ሃገርና 
ንኾሚደረ ብቑዕ ምዃኑ፡ ካልኣይ፡ ፍርያት 
ካልኦት ሃገራት መቕይሒን ካልእን እናበሉ 
ቀመማት ወሳሲኾም ስለ ዝምስርሕዎ፡ ከም 
ሳልሳይ ከኣ፡ ናትና ፍርያት፡ ካብ ዝዀነ 
ቀመማዊ መሐወስታ ናጻን ባህርያውን 
ምዃኑ ገሊጹልና።  
  ሕቶ ጸዓት መሰረታዊ ነገር እዩ። 

እትደልዮ መጠን ምህርቲ ከተፍሪ እኹልን 
ዝተዋሕሰን ጸዓት የድሊ። እኹልን ውሑስን 

ጸዓት ከየውሓስካ ዝግበር ስራሕ ክሳብ’ቲ 
እትደልዮ ምህርቲ ከተፍሪ ኣይከኣልን። በዚ 
መሰረት ፋብሪካ ባናቶም ኣለቡ ዓቕሙ 
ዘፍቅዶ ፍርያት ከፍሪ፡ ውዱድ ዝተዋሕሰ 
ጸዓት የድልዮ። ንምዃኑ ምንጪ ጸዓት 
እዚ ፋብሪካ ካበይ’ዩ? ምንጪ ኣብ መስርሕ 
ዘገልግል ማይከ? ክንጸሩ ዘለዎም ሕቶታት 
እዮም። ንመግለጺ ሌ/ኮ ተኪአ ምርኩስ 
ብምግባር፡ ፋብሪካ ባናቶም ኣለቡ፡ ብምሉእ 
ዓቕሙን ብዘይስክፍታን ክሰርሕ እንተ 
ወሓደ 450 ኪሎ ዋት ከመንጭዋ ዓቕሚ 
ዘለወን ጀነሬተራት የድልይኦ። ኣብዚ እዋን፡ 
ኣፍካ መሊእካ ዘነይትን እኹልን ጸዓት ኣሎ 
ክብሃል ዝከኣል ኣይዅን’ምበር፡ ሓፈሻዊ 
ሕቶ ጸዓት ክሳብ ዝፍታሕ፡ ሰኣን ጸዓት ደው 
ዝብል ስራሕ ግን የለን። ኣብ ንጥፈታት’ቲ 
ፋብሪካ። ኣብዚ እዋን ናይ ጸዓት ሕቶ 
ቊሩብ ምስንኻል የጋጥሞ’ኳ እንተሎ፡ 
ኣብ ዝሓጸረ እዋን ተጸጊነን ንቡር ስራሐን 
ክጅምራ ትጽቢት ዝግበረለን ኣብ ፋንኮ ካብ 
ዝተተኽላ ጀኔረተራት’ዩ ዝምገብ። ካልእ 
ምንጪ ማይ ናይ’ቲ ፋብሪካ ዝምልከት፡ 
ካብ ሩባ ጋሽ እዩ። ብፖምፓ ተጨንጒዑ 6 
ኪ.ሜ ተጓዒዙ ድማ ኣብቲ ፋብሪካ ይበጽሕ።  
  ፋብሪካ ሳልሳ ኣለቡ፡ ኣብ ኤለክትሪክ፡ 

ጽገና፡ ኣብ ምሕፋስ ምህርቲ፡ ኣብ ምምስራሕ፡ 
ጽሬት፡ መኽዘን፡ መጐዓዝያ፡ ወዘተ፡ 400ን 
ልዕሊኡን ሰራሕተኛታት ኣባላት ኮርፖረሽን 
ዘራእቲን ጥሪትን ከባቢ ኣለቡ፡ 100ን 
ልዕሊኡን ሲቪል ሰራሕተኛታት ነበርቲ 
ናይ’ቲ ከባብን የሳትፍ። ከም መግለጺ 
ሌ/ኮ ተኪአ፡ ኣብ ኣለቡን ከባቢኡን ብዙሕ 
ሰብ ዘሳትፍ ሽቕለት ክፈጥር ዝኽእል 
ስራሕ የለን። እዚ ትካል ኣብኡ ምድኳኑ 
ግን፡ ንብዙሓት ዜጋታት ብፍላይ ከኣ 
ደቂ ኣንስትዮ ዕድል ስራሕ ፈጢሩ 
ምህላዉ ይሕብር። ከም ውጽኢቱ፡ ኣብቲ 
ትካል እናሰርሓ መነባብሮአን ዘመሓየሻን፡ 
ደቀን’ውን ኣዕብየን ኣብ ዝብጻሕ ዘብጽሓን 
ስድራቤታት ብዙሓት ምዃነን፣ በቲ 
ዝተፈጥረለን ዕድል ስራሕ ድማ ዕጉባት 
ምዃነን ኣረዲኡ።     
  ሰራሕተኛታት ናይ’ቲ ፈብሪካ፡ 

ቀወምቲን ግዝያውያንን ተባሂሎም 
ብኽልተ መገዲ’ዮም ዝተሓዙ። ካብዚኦም፡ 
ስራሕ ይሃሉ ኣይሃሉ መዓልታዊ ጽሬት፡ 
ሓለዋን ካልእን ናይ’ቲ ፋብሪካ ዝከታተላ 
መብዛሕትአን ገዳይም ልዕሊ 40 
ሰራሕተኛታት ኣለዋ።       

  ፋብሪካ ሳልሳ ኣለቡ፡ መትሓዚ ውጽኢት 
ፍርያቱ ሳልሳ መዐሸግጊ፡ ክሳብ ሕጂ 
ምስቲ ፋብሪካ ካብ ደገ ዝመጽአ ጥረ-ነገር 
መስርሒ ታኒካን ክጥቀም ጸኒሑን ኣሎን። 
ኣብዚ ሕጂ እዋን ግን፡ ታኒካታት መትሓዚ 
ሳልሳ እተፍሪ መስርሕ ህንጸታ ኣብ ኣጋ 
ምዝዛም ዝርከብ ኣብ ባጽዕ ፋብሪካ ትትከል 
ኣላ። ድሮ’ውን ብቕዓት ናይቲ መትሓዚ 
ንምርግጋጽ ፈተነ ተኻይዱ ብቑዕ ኰይኑ 
ተረኺቡ ኣሎ። ስለዚ ድሕሪ ደጊም 
መስርሒ መትሓዚ ፍርያት ሳልሳ ተባሂሉ 
ካብ ደገ ዝኣቱ ጥረ-ነገር ኣይክህሉን እዩ። 
ብምልኡ ካብታ ኣብ ባጽዕ ተተኺላ ዘላ 
ፋብሪካ ክማላእ ከኣ ትጽቢት ይግበር።   
  ክብ ኢሉ ከም ዝተገልጸ ፋብሪካ ሳልሳ 

ኣለቡ፡ ዛጊት ብዘይ ደገፍ ፍርያት ካልኦት 
ሃገራት፡ ጠለብን ቀረብን ውሽጢ ዓዲ ሃገር 
ንምዕጋብ ክሰርሕ ጸኒሑን ኣሎን። ጠለብን 
ቀረብን ሳልሳ ናይዘን ክብ ኢለን ዝተጠቕሳ 
መንግስታውያን ትካላት ኣውሒሱ ድማ 
ዝተረፈ ፍርያት ናይ ዓመተ 2024 ኣብ 
ዝሑል መኽዘን ምህላዉ ተዓዚብና። 
ኣብዚ ወቕቲ ዝዳሎ ናይ 2025 ከኣ ኣሎ። 
ነዚ ተዓዚብካ፡ ጠለብ ሳልሳ እዘን ሃገራውያን 
ትካላት ብዘይውልውል ከም እተዋሕሰ 
ዘረጋግጽ እዩ። ይዅን’ምበር፡ ከምቲ ክብ 
ኢሉ ዝተጠቕሰ፡ ኣብ መጻኢ ግን በዚ 
ከይደረተ ንሰድድ ዓሊሙ ከፍሪ’ዩ መደቡ። 
ቅድሚ ሕጂ ስለምንታይ ዘየፍረየ ክበሃል 
ኣይከኣልን። እቲ ምኽንያት ብሩህ’ዩ። እዛ 
ሃገር ኣብ ምንታይ ጸኒሓን ኣላን ንጹር ስለ 
ዝዀነ። ሕጂ ተዛማዲ ሰለም ኣብ ዘለናሉ 
ግን፡ ምህርቲ ኮሚደረ ብዝሰፍሐ ፈርዩ ኣብ 
ውሽጢ 24 ሰዓት 500 ኵንታል ጥሒንካ 
ሳልሳ ክትምስርሕ (ከተዳሉ)፡ እኹል ጸዓትን 
ኣፍራዩን ክኢላዊን ዓቕሚ ሰብን የድልየካ። 
ነዚ ንምግባር ድማ ይጸዓር ኣሎ።

ስእሊ - ኣቤል በረኸት

ፋብሪካ ዘይቲ ኣለቡ

ፋብሪካ ዘይቲ ኣለቡ

ኣቶ መርሃዊ ተወልደ

ኣቶ መርሃዊ ተወልደ፡ ካብ ዩኒፈርስቲ 
ኣስመራ ኣብ 2008 ብዓውዲ-ስነ-ህይወት 
ብዲግሪ ተመሪቑ። ካብ’ዚ ዝተጠቕሰ ግዜ 
ጀሚሩ ድማ፡ ኣብ ፋብሪካ ባናቶም ኣለቡ 
ከም ተቘጻጻሪ ተመዲቡ ክሰርሕ ጸኒሑ። 
ካብ 2024 ጀሚሩ ኸኣ፡ ሓላፊ ናይቲ ኣብ 
ሕዳር ናይ 2024 ኣብ ኣለቡ ተተኺሉ፡ ኣብ 
ታሕሳስ 2024 ድማ፡ ዘይቲ ናይ ምጽማቝ 
ስራሑ ዝፈለመ ፋብሪካ ዘይቲ ኰይኑ 
ዝሰርሕ ዘሎ’ዩ።  
  ፋብሪካ ዘይቲ ኣለቡ፡ ነቲ ኣብ መጻኢ 

ሰፊሕ ጠመተ ሂቡ ኣብ’ቲ ከባቢ ክትከል 
ዝሕሰብ ፋብሪካ ዘይቲ ከም መርኣዪን እምነ-
ኵርናዕ መበገስን ተባሂሉ ዝተተኽለ’ዩ። ኣብ 
ፈላማይ ስራሑ፡ ቅድሚ ሕጂ ተኸዚኑ 
ዝጸንሐን ኣብዛ ዓመት ዝኣተወን ምህርቲ 
ስምስም ኮርፖረሽን ዘራእቲን ጥሪትን 
ብምጽማቝ ጀሚሩ፡ ይቕጽሎ’ውን ኣሎ። 
  ዕላማ ምትካል ፋብሪካ ዘይቲ ኣለቡ፡ 

ኣብቲ ከባቢ ዝፈሪ ናይ ቅብኢ ኣዝርእቲ 
ጸሚቝካ ብመልክዕ ዘይቲ ምድላው እዩ። 
ብመሰረት ሓበሬታ ኣቶ መርሃዊ፡ ካብ ደገ 
መጺኡ ነቲ ፋብሪካ ዝተኸለ ሰብ፡ ኣብ’ቲ 
ከባቢ ዓቢ ፋብሪካ ናይ ምድኳን መደብ 
ክሕግዝ ተባሂሉ ከም እተተኽለ’ዩ ዘነጽር። 

ክሳብ ሕጂ ተረጋጊጹ ዘሎ ፈተነ ከኣ፡ ፉል፡ 
ኣቡሱዳ፡ ስምስም፡ ሱፍ፡ ሶያ-ቢ፡ ወዘተ 6 
ዓይነታት ናይ ቅብኢ ኣዝርእቲ፡ ክጸምቝ 
ከም ዝኽእል ዘርኢ ዕዉት ስራሕ ተሰላሲሉ 
ኣሎ።   
  ኣብዚ ሕጂ እዋን እዚ ፋብሪካ፡ ነቲ 

ተኸዚኑ ዝጸንሐ ከምኡ’ውን በትን 
በዝን ዝመጽእ ማእለያ ዘይብሉ ስምስም 
ኣብ ምጽማቝ ተደሚዱ ይርከብ። እቲ 
ዝተጸምቈ ከኣ ኣብ ዝሑል መኽዘን 
ተኸዚኑ ኣሎ። እዚ ከም መርኣያ (ሞዴል) 

ተተኺሉ ዘሎ ፋብሪካ ዘይቲ፡ በብደረጃአን 
ሰለስተ ዓይነት ደሃጽቲ ማሽናት ዝዓጠቐ’ዩ። 
እታ ዓባይ ማሽን ኣብ ሰዓት 5 ኵንታል፡ እታ 
ማእከለይቲ 3.5 ኵንታል፡ እታ ሳልሰይቲ 
ማሽን ድማ 2 ኵንታል ስምስም ድሂጸን 
ዘይቲ ዝጸምቋ እየን። ምስ ኵነታት ጸዓት 
ብምዝማድ፡ እታ ዓባይን ማእከለይቲን 
ማሽናት እናተበራረያ በብእብረ ከም ዝሰርሓ 
ይግበር ኣሎ። 
 ፋብሪካ ዘይቲ ኣለቡ፡ በብእዋኑ ክሕፈስን 

ክኽዘንን ዝጸንሐን ከምኡ’ውን፡ ንደገ ክሽየጥ 

ዝጸንሐን ስምስም ጸሚቝካ ኣብ ክኢላዊ 
ዓቕሚ ሰብ እውን ጸገም ስለ ዘየለ፡ ጠለብን 
ቀረብን ዘይቲ ስምስም ሃገርና ንምምላእ፡ 
ኣንፈት ኣብ ዝህብ ደረጃ በጺሑ ምህላዉ 
ኣቶ መርሃዊ የረድእ።  
  “ኵንታል ስምስም ክንደይ ሊትሮ 

ዘይቲ ትሕለብ?” ንኣቶ መርሃዊ ሕቶ 
ኣቕሪብናሉ። ካብ ኵንታል ስምስም 60 
ሊትሮ ዘይቲ ከም ዝረኽቡን፡ ዝተረፈ 40 
ኪ.ግ ከኣ፡ ኣሰራ (ንመግቢ እንስሳ ዝኸውን) 
ምዃኑን እዚ ድማ ዝምስገን ውጽኢት 
ምዃኑ ገሊጹልና። ብወገንና፡ ኣብ ታሕሳስን 
ጥሪን ዝተጸምቈ፡ በብደረጃኡ ጀሪካናት 
ዝመልአ፡ ኣብ ዝሑል መኽዘን ዝተኸዘነ 
ፍርያት ዘይቲ ኢና ተዓዚብና። ኣብ መንጎ 
ሰራሕተኛታት ናይቲ ፋብሪካ ዝምስገን 
ውህደት ምህላዉ ዝጠቐሰ ኣቶ መርሃዊ፡ 
ዝበዝሑ ካብ ኣባላት ሰራሕተኛታት ናይ’ቲ 
ፋብሪካ፡ ካብ ዝተፈላለያ ላዕለዎት ትካላት 
ትምህርቲ ሃገርና ብዲግሪን ዲፕሎማን 
ተመሪቖም ዝተመደቡ ምዃኖም ኣነጺሩ።   
  ኣብዚ እዋን፡ ከም ውጥኑ ንኸየፍሪ 

ቀንዲ መሓንቖ ፋብሪካ ዘይቲ ኣለቡ፡ 
መትሓዚ ዘይቲ እዩ። ሰኣን መትሓዚ ስራሕ 

ደው ክብል ስለ ዘይብሉ፡ እዚ ኣብ ዝሓጸረ 
ግዜ ክፍታሕ ድሌት ኣባላት ናይ’ታ ፋብሪካ 
እዩ። ኣብ መወዳእታ፡ እዚ ፋብሪካ ከም 
ሃገራዊ ትካል መጠን፡ ናይ መወዳእታ 
ቅርጹ ክሕዝን ኩሉ ኣገባብ ተጠቒሙ ድማ 
ንብቕዓት ውጽኢት ፍርያቱ ዘረጋግጽን 
ዝከታተልን ኣካል ክቐውም የድልዮ። ኣብ 
ርእሲ’ዚ፡ ፍርያት ኤርትራ ምዃኑ ዝገልጽ 
ኣብ መትሓዚኡ ዝልጠፍ ንግዳዊ 
ሕላግት እውን የድልዮ። ነዚ ንምግባር ገና 
ስራሕ ከም ዘድሊ ይረኣየካ።

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ዋንጫ ናጽነት ቅድድም ብሽክለታ ዞባ ማእከልቅድድም ብሽክለታ “ዋንጫ ናጽነት” 

ዞባ ማእከል 2025፡ ዝሓለፈ ሰንበት ቀዳማይ 
መድረኽ ኣሰላሲሉ።
  እዚ ናይ ቸርኪቶ ውድድር፡ ኣብ መስመር 

ሲነማ ሮማ - ሲቲ ፓርክ - ኢሚግሬሽን - 
ቆንስላዊ ጉዳያት - ቢምቦሪ - ፊያት - ሽዳ 
ኣቢሉ ኣብ ሲነማ ሮማ ዝዛዘም ነይሩ። ንነፍሲ 
ወከፍ ምድብ ድማ፡ ኣብ መንጎ ጸወታ ዝተሰርዓ 
ክልተ ቅጽበታዊ ውድድር (ኢንተርሚደይት) 
ነይረናኦም፣ ንቀዳሞት ሰለስተ ተቐዳዳምቲ 
ብተኸታታሊ 3፡2ን 1ን ነጥቢን ካልኢትን 
መቑሽሽ ዘውህባ። 
  110.9 ኪሎሜተር ኣብ ዝሸፈና ደቂ 

ኣንስትዮ ተቐዳደምቲ፡ ኣብ መበል 36.9 
ኪሎሜተር ተሰሪዓ ዝነበረት ቀዳመይቲ 
ኢንተርሚደይት፡ ኣድያም ዳዊት - ካብ 
ደንደን ተዓዊታትላ። ናርዶስ ጸጋይ - ጋንታ 
ደቡብ ከምኡ’ውን ፌቨን ሃይለ - ሰራይር ሳዋ 
ተኸቲለናኣ ኣትየን። ተቐዳዳሚት ጋላ ነፍሒ - 
ራሄል ነጋሲ ድማ፡ ኣብ መበል 73.9 ኪሎሜተር 
ንዝነበረት ካልአይቲ ኢንተርሚደይት፡ ንሲዶን 
ሃብቶም - ሰራይር ሳዋ ከምኡ’ውን ንኣድያም 
ዳዊት ረቲዓ ከሲባትላ።
  ኣብ መዛዘሚ ኣብ ዝገበራኦ ሽኳ ድማ፡ 

ናርዶስ ጸጋይ ንተቐዳዳሚት ክለብ ደንደን 
ራሄል ዘርእሰናይ ብጸቢብ በሊጻ ቀዳመይቲ 
ኣትያ። ደሊና ግርማይ - ደንደን፡ ሳልሳይ ደረጃ 
ሒዛ። እዘን ተቐዳደምቲ፡ ብገምጋም ኣብ ሰዓት 
35.9 ኪሎሜተር እናተጓዕዛ፡ ብ3 ሰዓት፡ 5 
ደቒቕን 11 ካልኢትን ወዲአን። 
  በዚ ውጽኢት፡ ናርዶስ - ብ3 ሰዓት፡ 

4 ደቒቕን 59 ካልኢትን ትመርሕ ኣላ፣ 
ብተኸታታሊ ኣርባዕተን ሽዱሽተን ካልኢታትን 
ዝደሓራ ራሄልን ደሊናን ይስዕባኣ።   
  ናይ ሽኳ ውድድር’ውን ብ13 ነጥቢ 

ትመርሖ ኣላ - ናይ ጋንታ ደቡብ 
ተቐዳዳሚት ናርዶስ። ራሄልን ደሊናን፡ 
ብትሽዓተን ሸሞንተን ነጥቢ ይኽተልኣ። 
  ብጋንታ ድማ፡ ደንደን፡ ዓራግን ሰራይር 

ሳዋን ብተመሳሳሊ 9 ሰዓት፡ 15 ደቒቕን 
33 ካልኢትን ተመራሪሐን ክሳብ ሳልሳይ 
ተሰሪዐን ኣለዋ።
  ዓበይቲ ደቂ ተባዕትዮ፡ ብዝናብ ኣዝመራ 

እናተሰነዩ ናይ 160.6 ኪሎሜተር ውድድር 
ኣሰላሰሎም። ኣብ መበል 53.5 ኪሎሜተር 
ንዝነበረት ኢንተርሚደይት፡ ኣባል ኣስቤኮ - 
ኑርኣሕመድ ዓብደልወሃብ ቀዳማይ ኣትዩዋ። 
ናትናኤል ዮናስ - ሰምበል፡ ናሆም መኮነን - 
ኤሪተል ስዒቦሞ።

  ኣብታ ኣብ መበል 107 ኪሎሜተር 
ዝነበረት ድማ፡ ናይ ውልቂ ተቐዳደምቲ 
- ፊልሞን ተወልደብርሃን፡ ኢሰያስ ፍስሃየን 
ሜሮን ግርማይን ከሲቦምላ።
  ዝያዳ ብውልቆም ዝወዳደሩ ክብ ዝበሉላ 

እታ ዕለት፡ ኣብ መዛዘሚ’ውን ናሆም ገዛኢ 
ብሰሓቢ ሽኳ ንዳንዮም ፍጹምብርሃን - 
ኣስቤኮ ረቲዑ ተዓዊቱ። ናይ ክለብ ደንደን 
- ናኦድ ብርሃነ ሳልሳይ ኣትዩ። ብገምጋም 
ኣብ ሰዓት 44.3 ኪሎሜተር ዝተሓንበቡ 
እዞም ተቐዳደምቲ፡ ብ3 ሰዓት፡ 37 ደቒቕን 
59 ካልኢትን ዛዚሞሞ።
  ቀዳማይ ብምእታዉ 10 ካልኢት ዝኸሰበ 

- ናሆም፡ ንግዜኡ ናብ 3 ሰዓት፡ 37 ደቒቕን 

49 ካልኢትን ኣጉዲሉ ይመርሕ ኣሎ። 
ዳንዮም - ክልተ ካልኢት፡ ናሆም - ኣርባዕተ 
ካልኢት ተፈንቲቶም ድሕሪኡ ተሰሪዖም 
ኣለዉ።
  ብዘይካ’ዚ፡ ናሆም፡ ንናይ ነጥቢ ውድድር 

ብ11 ይቕልሶ፣ ዳንዮምን ናኦድን ብተኸታትሊ 
ትሽዓተን ሸሞንተን ነጥቢ ኣለዎም። 
  ካልኣይ ዲቪዥን (ጁንየር) እውን 

ተሳተፍቲ ናይ’ቲ ዕለት ነይሮም፣ 116.6 ኪሎ 
ሜተር ድማ ተሰሪዑሎም። ንቀዳመይቲ 
ኢንተርሚደይት - ኤሉድ ክፍሎምን 
ንፍታሌም ኤፍሬምን - ኤሪተል፡ ሚካኤል 
ዳኒኤል - ደንደን፣ ንካልአይቲ ድማ፡ ናይ 
ውልቂ ተቐዳደምቲ - ሙሴ ምሕረትኣብ፡ 

ኖህ ሙልጌታን መሓረዝጊ ሕሳቡን 
ተዓዊቶምለን።
  ተቐዳዳማይ ደንደን ናታን ተስፋኣለም 

ከኣ፡ ብ2 ሰዓት፡ 36 ደቒቕን 27 ካልኢትን 
ዕዉት ቀዳማይ መድረኽ ኮይኑ። ኣባል 
ጋንታ ደቡብ ኪዳነ ምሉእብርሃንን ናይ 
ውልቂ ተቐዳዳማይ ኢሰያስ ማህደረን 
ድማ፡ ብተመሳሳሊ ግዜ ካልኣይን ሳልሳይን 
ኣትዮም።
  ናታን፡ ብግዜ ይመርሕ ኣሎ - ብ2 ሰዓት፡ 

36 ደቒቕን 17 ካልኢትን። ክልተን ኣርባዕተን 
ካልኢታት ተፈንቲቶም ኪዳነን ኢሰያስን 
ይስዕብዎ። እዞም ሰለስተ ተቐዳደምቲ፡ ብ11፡ 
ትሽዓተን ሸሞንተን ነጥቢ’ውን ኣብ ናይ ሽኳ 
ውድድር ተመራሪሖም ቅድሚት ተሰሪዖም 
ኣለዉ።
  ካልኣይ መድረኽ ናይ’ዚ ውድድር፡ 

ሰንበት 11 ግንቦት ኣብ ከባቢ ሞኖፖልዮ 
ክሰላሰል እዩ።

ናርዶስን ናሆምን ብግዜን ነጥቢን ይመርሑናርዶስን ናሆምን ብግዜን ነጥቢን ይመርሑ

ናርዶስ፡ ንራሄል ብጸቢብ ኣብ ዝሰዓረትሉ

ናሆም ገዛኢ

“ንክልተ መዓልታት ኣብ ገዛይ ተዓጽየ በኽየ” ላውታሮ
ሓለቓ ጋንታ ኢንተር ሚላን - ላውታሮ 

ማርቲነዝ፡ ድሕሪ’ቲ ዝሓለፈ ሰሙን 
ምስ ባርሴሎና ኣብ ዝገጠሙሉ ዘጋጠሞ 
መጉዳእቲ፡ ንክልተ መዓልታት ኣብ ገዝኡ 

ተዓጽዩ ከምዝበኸየ ገሊጹ።
  ማርቲነዝ፡ ኣብ’ቲ ናብ ባርሴሎና ገይሾም 

ዘካየድዎ ቀዳማይ እግሪ ፍርቂ ፍጻመ 
ሻምፕዮንስ ሊግ፡ መጉዳእቲ ኣጋጢምዎ ኣብ 
እዋን ዕረፍቲ ተቐይሩ ምውጽኡ ይዝከር። 
ሰሪ’ዚ ናይ ሰለፍ መጉዳእቲ ድማ፡ ካብ ገለ ናይ 
ጋንታ ልምምድ ክበኵር ተቐሲቡ። ብቕድሚ 
ትማሊ ምሸት ኣብ ሜዳኦም ንዝተሰላሰለ 
ካልኣይ እግሪ ከርክብ ዘለዎ ተኽእሎ ውሑድ 
ምዃኑ ድማ ተገሚቱ ነይሩ።
  እንተኾነ፡ ካብ ትጽቢት ወጻኢ ሰኑይ 

ናብ ልምምድ ጋንታኡ ዝተመልሰ እዚ 
ኣርጀንቲናዊ፡ ኣብቲ ወሳኒ ጸወታ ካብ ፈለማ 
ተሰሊፉ። ንቀዳመይቲ ሸቶ እቲ ጸወታ’ውን 
ባዕሉ ምቝጻሩ ይዝከር።
  ማርቲነዝ፡ ብዛዕባ’ዚ ተኣምራታዊ ዝተባህለ 

ቅልጡፍ ምልሶት ክዛረብ እንከሎ፡ “ኣብ 

ባርሴሎና ድሕሪ ዘጋጠመኒ መጉዳእቲ፡ ኣብ 
ገዛ ክበኪ እየ ኣሕሊፈዮ።” ኢሉ።
  ንሱ፡ “ተጋዲለ እየ፣ እግረይ ሓፍ ከብላ’ውን 

ኣይከኣልኩን። ቀልጢፈ ምእንቲ ክሓዊ 
ዝከኣለኒ ገይረ፣ ምኽንያቱ ኣብዚ ከምዚ 
ዓይነት ዝበለጸ ጸወታ ክትህሉ ኣለካ። 
ወላ’ኳ ምስ ሰበይተይን ደቀይን ይበኪ 
እንተነበርኩ፡ ክጻወት ምዃነይ ግና 
መብጸዓ ኣትየሎም።” ክብል፡ ካብቲ ወሳኒ 
ጸወታ ከይበኵር ሰጊኡ ምንባሩ ገሊጹ።
  ኣብቲ ኣዝዩ ኣዛናዪ ዝነበረ ጸወታ፡ 

ኢንተር ሚላን፡ 4ብ3 ተዓዊታ፡ ብድምር 

ክልተ እግሪ 7ብ6 ስዒራ ናብ ፍጻመ ሓሊፋ። 
ካብተን ጋዜጣ ትማሊ ምሸት ኣብ ሕትመት 
እንከላ ዝሓለፈት ፒኤስጂ ወይ ኣርሰናል 
ድማ፡ ዝመጽእ 31 ግንቦት ኣብ ጀርመን 
ከተማ ሙኒክ ክትራኸብ እያ። 
  እዚ ከምዚ’ሉ እንከሎ፡ እዚ ብድምር 

ክልተ እግሪ 13 ሸቶታት ዝተመዝገቦ ጸወታ፡ 
“ካልኣይ ዝበዝሐ ሸቶታት ዝተመዝገቦ ናይ 
ፍርቂ ፍጻመ ጸወታ ሻምፕዮንስ ሊግ” 
ተባሂሉ። ሊቨርፑል፡ ኣብ 2017-18 ንሮማ 
ብድምር 7ብ6 ዝሰዓረትሉ ጸወታ፡ ዝለዓለ 
ኮይኑ ጸኒሑ።

ስሙ ናብ ኣሌክሳንደር ኢሳቕ ዝቐየረ ደጋፊ
ሓደ ደጋፊ እንግሊዛዊት ክለብ ኒውካስል፡ 

ስሙ ብሕጋዊ መገዲ ናብ ኣሌክሳንደር 
ኢሳቕ ከምዝቐየሮ 
ኣፍሊጡ።  
  ኤርትራዊ 

ሽ ወ ደ ና ዊ 
ኣጥቃዓይ - 
ኣሌክ ሳ ን ደ ር ፡ 
ናብ ኒውካስል 
ካብ ዝጸምበር 
ንደሓር፡ ቀስ ብቐስ 
ጽልዋኡ እናዕበየ 
ክመጽእ ምጽንሑ 
ይፍለጥ። እዚ ቆማት ተጻዋታይ፡ ዝሓለፈ 
16 መጋቢት ንሊቨርፑል ስዒሮም ጽዋእ 
ካራባኦ ካፕ ክዓትሩ፡ መዐወቲት ሸቶ 
ብምቝጻሩ ድማ፡ ኣብ ልቢ ደገፍቲ ክለቡ 
ብዝበለጸ ክሰፍር ክኢሉ።
  ንመወዳእታ ግዜ ኣብ ሓምለ 1969 

ዋንጫ ዘልዓለት ኒውካስል፡ ድሕሪ 
65 ዓመታት እያ ጽዋእ ኣልዒላ። ናይ 
እንግሊዝ ጽዋእ ካብ ዘይተልዕል ድማ፡ 
ሸውዓተ ዕቑድ ኣቝጺራ ነይራ። እዚ 
ዓወት’ዚ ከኣ፡ ነቶም ኣብ ፈንጠዝያ ዝኣተዉ 
ደገፍታ፡ ንኣሌክሳደር፡ ማዕረ እቶም ናይ 
ቅድሚ ሕጂ ህቡባት ተጻወትቶም - ኣላን 
ሽረር፡ ከቪን ኬጋንን ካልኦትን ክርእይዎ 
ኣኽኢልዎም እንተተባህለ ምግናን 
ኣይኮነን።
  ናይ ዳቪድ ዋይት ዝተባህለ ደጋፊ 

ተግባር ድማ፡ ፍልይ ዝበለ እዩ። እዚ 
ወዲ 37 ዓመት እንግሊዛዊ፡ ኣብ ልዕሊ’ቲ 
ተጻዋታይ ዘለዎ ኣድንቖት ንምግላጽ ስሙ 
ናብ “ኣሌሳንደር ኢሳቕ” ቀይሩዎ ኣሎ። 
“ድሮ ስመይ ብወግዒ ለዊጠዮ ኣለኹ” 
ዝበለ እዚ ደጋፊ፡ ናይ ባንክን ኢንሹራንስን 

እንታይከ ይበሃል ኣሎ?
* ኣከፋፋሊ ሊቨርፑል - ሃርቨይ ኢልዮት፡ ዎልቭስ እትርከበን ገለ ክለባት ፕሪመር ሊግ 

ተገዳስነት ኣሕዲረናሉ ኣለዋ።
* ዓላሚ ማን ዩናይትድ - ሩበን ኣሞሪም፡ “ብዙሓት ክለባት ንብሩኖ ፈርናንደዝ ኮነ 

ንጋሪናቾ ክደልያኦም ተራእየን እየን። እንተኾነ፡ ንብሉጻት ተጻወትትና ክንዕቅቦም ኢና 
ንደሊ። ስለዚ ንብሩኖ ክንሸጦ ኣይንደልይን ኢና።” ክብል፡ ነቲ ኣል-ሂላል ትደልዮ ኣላ ዝብል 
ወረ መልሲ ሂቡሉ።

ሕሳባቱ እውን ብስም ኣሌክሳንደር ከም 
ዝተከኦ ኣፍሊጡ። ናይ ፓስፖርቱን 

መንነቱን ድማ፡ ኣብ ቀረባ ግዜ ከምዝትክኦ 
ተሓቢሩ።
  ሓደ ካብ ዝበለጹ ኣጥቃዓቲ ፕሪመር 

ሊግ ዝኾነ ኢሳቕ፡ ብ23 ሸቶታት ካልኣይ 
ዝለዓለ ኣመዝጋቢ ሸቶ ምህላዉ ይፍለጥ። 
ሞ ሳላሕ፡ ብ28 ነጥቢ ይመርሕ ኣሎ።

መደብ ጸወታ
ሎሚሎሚ

ሻምፕዮን ክለባት (ኣብ ቺቸሮ 
ንእሽተይ)ንእሽተይ)

ኣልሂላል - ቀይሕ ባሕሪ 8፡00 ቅ.ቀ
ኣልታሕሪር - ዓንሰባ 10፡00 ቅ.ቀ
ኣስመራ ቢራ - ደንደን 2፡00 ድ.ቀ
ጋሽ ባርካ - ኣፍዓበት 4፡00 ድ.ቀ
ኤውሮፕያን ሊግ ፍርቂ ፍጻመ 

ካልኣይ እግሪካልኣይ እግሪ
ማን ዩናይትድ - ኣትለቲኮ ቢልባኦ 10፡

00 ድ.ቀ
ቦዶ - ቶተንሃም 10፡00 ድ.ቀ

ደቂ ዊሊያምስ፡ ብሰሪ መጉዳእቲ ኣይክጻወቱን’ዮም
ኣሕዋት ተጻወትቲ ኣትለቲኮ ቢልባኦ - 

ኒኮ ዊሊያምስን ኢናኪ ዊሊያምስን፡ ሎሚ 
ኣንጻር ማንቸትሰር ዩናይትድ ኣብ ዘካይድዎ 
ጸወታ ኤውሮፕያን ሊግ ሰሪ መጉዳእቲ 
ከምዘይስለፉ ተሓቢሩ።
  ቢልባኦ፡ ዝሓለፈ ሰሙን ኣብ ቀዳማይ 

እግሪ ፍርቂ ፍጻመ፡ ኣብ ሜዳኣ ካብ ትጽቢት 
ወጻኢ ብማን ዩናይትድ 3ብ0 ምስዓራ 
ይዝከር። ሎሚ ንዝተመዝገባ ሸቶታት 
ኣሕውያ ናብ ፍጻመ ንምሕላፍ ከቢድ 
ጸወታ እናተጸበያ ድማ፡ ኣገልግሎት ወሰንቲ 
ኣሕዋት ደቂ ዊሊያምስ ኣይክትረክብን እያ 
- ብመሰረት ጸብጻባት።
  ኒኮ፡ ካብ ዝሓለፈ ሰሙን ጀሚሩ እዩ፡ 

ካብ ጸወታ ርሒቑ። ሰንበት ኣንጻር ሪያል 
ሶሴዳድ ኣብ ዝነበሮም ጸወታ’ውን ከሲሩዋ 

እዩ። ምዕባይ ሓዉ ኢናኪ ግና፡ ኣብታ ጸወታ 
እኳ እንተተሰለፈ፡ ኣብ መበል 62 ደቒቕ 
ግና ተቐይሩ ወጺኡ፣ ናይ ሰለፍ መጉዳእቲ 
ኣጋጢምዎ ምህላዉ ኸኣ ይግለጽ። 
  ምእላይ ናይዞም ተጻወትቲ፡ ንቢልባኦ 

እዝኒ ዝዅርኵሕ ዜና እዩ፣ ብመንጽሩ፡ ነታ 
ናብ ፍጻመ ናይ ምሕላፍ ዝለዓለ ሚእታዊት 
ተዋሂቡዋ ዘሎ ዩናይትድ፡ ደስ ዘብል ዜና 
እዩ።

ህንዲ፡ ኣብ ፓኪስታን መጥቃዕቲ ኣካዪዳትማሊ ረቡዕ፡ ህንዲ ኣብ ፓኪስታንን 
ብፓኪስታን ኣብ ዝመሓደር ዞባ ካሽሚርን፡ 
‘ሲንዶር’ ዝሰመየቶ ወተሃደራዊ ስርሒት 
ከም ዘካየደት ተሓቢሩ። 
ህንዲ፡ ኣብ ትሽዓተ ‘ትሕተ ቅርጺ ናይ 

ግብረ ሽበራውያን ሓይልታት’ ዝበለቶም 
ቦታታት ፓኪስታን መጥቃዕቲ ከም 
ዘካየደት፡ ገለ ካብኣቶም ከኣ ምስ’ቲ ዝሓለፈ 
ወርሒ ብህንዲ ኣብ ዝመሓደር ዞባ ካሽሚር 
መጥቃዕቲ ብምክያድ 26 በጻሕቲ ዝቐተሉ 
ዕጡቓት ምትእስሳር ከም ዘለዎም ገሊጻ። 
ፓኪስታን ብወገና ኣብ ዝሃበቶ ሓበሬታ፡ 

ህንዲ ኣብ ውሽጢ ልኡላዊ ግዝኣታ ኣብ 
ሽዱሽተ ቦታታት’ኳ  እንተ ኣጥቅዐት፡ 
ኩሎም እቶም ዒላማ ዝገበረቶም ቦታታት 
ግን መንበሪ ሰላማውያን ሰባት ምዃኖም 
ገሊጻ። 
በቲ ህንዲ ሚሳይላት ብምውንጫፍ 

ዘካየደቶ መጥቃዕቲ፡ ብውሕዱ 26 
ሰላማውያን ሰባት ክቕተሉ እንከለዉ፡ 
ካልኦት 46 ድማ ከም ዝቖሰሉ፡ ኣፈኛ 

ሰራዊት ፓኪስታን ሓቢሩ።
እቲ ኣፈኛ ወሲኹ፡ በቲ ኣብ መንጎ ሃገሩን 

ህንድን ዝተኻየደ ናይ ተዅሲ ልውውጥ፡ 
ሓሙሽተ ነፈርቲ ውግእ ህንዲ ተወቒዐን 
ከም ዝወደቓ ገሊጹ።
ሰብ መዚ ህንዲ ብወገኖም፡ ወተሃደራት 

ፓኪስታን ኣብቲ ብህንዲ ዝመሓደር ዞባ 
ካሽሚር ብዘካየድዎ መጥቃዕቲ፡ 15 ሰባት 
ከም ዝተቐትሉ ሓቢሮም።
ፓኪስታን፡ ነቲ ብህንዲ ዝተፈነወላ 

መጥቃዕቲ “ቅሉዕ ተግባር ኲናት” ክትብል 
ድሕሪ ምዅናን፡ ነቲ መጥቃዕቲ ግቡእ 

ዜና ዓለምዜና ዓለምዜና ዓለምዜና ዓለም
ዮርዳኖስ ጸጋይዮርዳኖስ ጸጋይ

ኣመሪካ፡ ኣብ ልዕሊ የመን ደብዳብ ደው ተብል
ኣመሪካ ብመንጎኛነት ዖማን ኣቢላ ምስቲ 

ኣብ የመን ዝንቀሳቐስ ዕጡቕ ሓይሊ ሑቲ 
ብዝበጽሓቶ ስምምዕ መሰረት፡ ኣብ ልዕሊ 
የመን ከተካይዶ ዝጸንሐት ቀጻሊ ደብዳብ 
ደው ከም ዘበለቶ፡ ፕረዚደንት ናይ’ታ ሃገር 
ዶናልድ ትራምፕ ዝሓለፈ ሰሉስ ኣፍሊጡ።
ትራምፕ፡ ኣብ ቤት-ጽሕፈት ቤተ መንግስቲ 

ኣመሪካ (ዋይት-ሃውስ) ምስ ቀዳማይ 
ሚኒስተር ካናዳ ማርክ ካርኒ ተራኺቡ 
ንጋዜጠኛታት ኣብ ዝሃቦ መግለጺ፡ ሑቲ 
ብማያት ቀይሕ ባሕርን መጻብቦ ባብ ኤል-
መንደብን ኣብ ልዕሊ ዝሓልፋ መራኽብ 
ኣመሪካ መጥቃዕቲ ከም ዘየካይድ ቃል 
ከም ዝኣተወ ብምሕባር፡ ሃገሩ ከኣ ኣምሳያኡ 

ነቲ ኣብ ልዕሊ ዒላማታት ሑቲ ከተካይዶ 
ዝጸንሐት ደብዳባት ብቐጥታ ደው ከተብሎ 
ከም ዝወሰነት ገሊጹ።
ኣባል ላዕለዋይ ፖለቲካዊ ባይቶ ሑቲ 

መሓመድ ዓሊ ኣል-ሑቲ ድማ፡ ሑቲ 
ነቲ ኣብ ልዕሊ መራኽብ ኣመሪካ ከካይዶ 
ዝጸንሐ መጥቃዕቲ ደው ከም ዘበሎ ኣነጺሩ 
ኣሎ።
እንተኾነ፡ እስራኤል ኣብ ወሽመጥ ቓዛ 

ተካይዶ ዘላ ደማዊ ኲናት ክሳብ ዘየቋረጸት፡ 
ሑቲ ኣብ ልዕሊ መራኽብ እስራኤልን 
ሓገዝታን ዘካይዶ ዘሎ መጥቃዕቲታት 
ክቕጽሎ ምዃኑ ኣፍሊጡ ኣሎ።
ኣመሪካ፡ ኣብ መላእ ከባቢታት የመን 

መዓልታዊ ንኣስታት ክልተ ኣዋርሕ 
ከተካይዶ ብዝጸንሐት ደብዳብ ነፈርቲ፡ 
ቈልዑ ዝርከብዎም ዓሰርተታት ሰላማውያን 
ሰባት ከም ዝተቐትሉ፡ ምንጭታት ይሕብሩ።

መራሕቲ ኣመሪካን ካናዳን ተራኺቦም
ፕረዚደንት ኣመሪካ ዶናልድ ትራምፕ፡ 

ዝሓለፈ ሰሉስ ንቐዳማይ ሚኒስተር ካናዳ 
ማርክ ካርኒ ንመጀመርያ እዋን ናብ ቤት-
ጽሕፈት ቤተ መንግስቱ (ዋይት-ሃውስ) 
ዓዲሙ፡ ኣብ ዛዕባታት ንግዲ፡ ቀረጽን 
ልኡላውነት ካናዳን ኣመልኪቱ ከም 
ዝተዘራረበ ተሓቢሩ።
ማርክ ካርኒ፡ ድሕሪ’ቲ ርክብ ንግዜጠኛታት 

ኣብ ዝሃቦ ሓበሬታ፡ ክልቲአን ጐረባብቲ 
ሃገራት ንዘለወን ፍልልያት ብምጽባብ 
ሓቢረን ክሰርሓ ትጽቢት ከም ዘለዎ ገሊጹ።
ዶናልድ ትራምፕ ብወገኑ፡ ካናዳ መበል 

51 ግዝኣት ኣመሪካ ብምዃን፡ ወተሃደራዊ፡ 
ሕክምናውን ካልእን ረብሓታት ክትረክብ 
ከም እትኽእል’ኳ እንተ ገለጸ፡ ማርክ ካርኒ 
ግን፡ ሃገሩ ልኡላውነታ ዘውሓሰትን ንመሸጣ 
ዘይትውዕልን ሃገር ምዃና ብምግላጽ 

ንርእይቶ ትራምፕ ነጺጉዎ።
ፕረዚደንት ትራምፕ፡ ምምሕዳሩ ኣብ 

ልዕሊ ካብ ካናዳ ናብ ኣመሪካ ዝኣትዉ 
ዝተፈላለዩ ንግዳዊ ፍርያታት ሰሊዕዎ ዘሎ 
ናይ 25 ሚእታዊት ቀረጽ፡ ንኢንዳስትሪታት 
ሃገሩ ካብ ናይ ደገ ተወዳደርቲ ንምድሓን 
ኢሉ ዝወሰዶ ዝሰልዖ ኣገዳሲ ስጕምቲ ከም 
ዝኾነ ወሲኹ ኣረዲኡ።
ክልቲኦም መራሕቲ፡ ነቲ ኣብ መንጎ 

ኣመሪካ፡ ሜክሲኮን ካናዳን ዝተበጽሐ ስምምዕ 
ናጻ ቀረጽ ንግዲ ዳግማይ ክመያየጡሉ 
ምዃኖም እውን ኣፍሊጦም ኣለዉ።
ካናዳ፡ ኣመሪካ ኣብ ልዕሊኣን ሜክሲኮን 

ሰሊዓቶ ዘላ ናይ ቀረጽ ወሰኽ፡ ነቲ ኣብ 
2019 ኣብ ቀዳማይ እብረ ስልጣን ዶናልድ 
ትራምፕ ዝተኸተመ ስምምዕ ናጻ ንግዲ 
ዘፍርስ ምዃኑ እያ ክትከስስ ጸኒሓ።

እስራኤል ንመዓርፎ ነፈርቲ የመን ደብዲባ

ህንድን ብሪጣንያን ንግዳዊ ስምምዕ ገይረን
ሓይሊ ኣየር እስራኤል፡ ከም ግብረ 

መልሲ ናይቲ ሑቲ ዝሓለፈ ሰንበት 
ኣብ ኣህጉራዊ መዓርፎ ነፈርቲ ቤን 
ጉርዮን ዘካየዶ መጥቃዕቲ ባሊስቲክ 
ሚሳይል፡ ኣብ ከተማ ሰንዓ ኣብ ዝርከብ 
ኣህጉራዊ መዓርፎ ነፈርቲ፡ ብርክት 
ዝበላ መደበራት ሓይሊ ኤሌክትሪክን 
ሓደ ፋብሪካ ስሚንቶን ብነፈርቲ ከም 
ዝደብደበ፡ ሰራዊት እስራኤል ዝሓለፈ 
ሰሉስ ሓቢሩ።  
ሰራዊት እስራኤል ወሲኹ፡ በቲ 

ደብዳብ፡ እቲ ኣብ ትሕቲ ቁጽጽር ሑቲ  
ዝርከብ ኣህጉራዊ መዓርፎ ነፈርቲ ምሉእ 

ብምሉእ ከም ዝዓነወ ኣነጺሩ።
በቲ መጥቃዕቲ፡ ብውሕዱ ሰለስተ 

ሰባት ክቕተሉ ከለዉ፡ ካልኦት ልዕሊ 30 
ከኣ ከም ዝቖሰሉ፡ ምንጭታት ሓቢሮም።
ብፍላይ እቲ ኣብ መደበራት ሓይሊ 

ኤለክትሪክ ዝተኻየደ ደብዳብ፡ ንሰብኣዊ 
ቅልውላው የመን ካብ ምግዳድ ሓሊፉ፡ 
ኣብ መንጎ እስራኤልን ሑቲን ንዘሎ 
ምትፍናን ናብ ዝኸፍአ ኣንፈት ከምርሖ 
ከም ዝኽእል ኣጠንቂቖም። 
ሑቲ፡ ነቲ እስራኤል ኣብ የመን 

ዘካየደቶ ደብዳብ ተሪር ግብረ መልሲ 
ክህበሉ ምዃኑ ኣፍሊጡ ኣሎ።

ህንድን ብሪጣንያን፡ ድሕሪ’ቲ ንሰለስተ 
ዓመት ዝኣክል ከካይደኦ ዝጸንሓ ዝርርብ፡ 
ቁጠባአን ንምዕባይ ኣብ ዝሕግዘን ንግዳዊ 
ስምምዕ ከም ዝበጽሓ ሓቢረን።
መንግስቲ ብሪጣንያ ዝሓለፈ ሰሉስ ኣብ 

ዝሃቦ መግለጺ፡ እቲ ተበጺሑ ዘሎ ስምምዕ፡ 
ኣብ ዝተናውሐ እዋን ንመጠን ክልተኣዊ 
ንግዳዊ ልውውጥ እዘን ሃገራት ዓመታዊ 
ብ34 ቢልዮን ዶላር ከዕብዮ ትጽቢት ከም 
ዘሎ ሓቢሩ።
ብመሰረት እቲ ተበጺሑ ዘሎ ስምምዕ፡ 

85 ሚእታዊት ካብቲ ካብ ህንዲ ናብ 
ብሪጣንያ ዝኣቱ ኩሉ ዓይነት ፍርያት፡ 
ኣብ ውሽጢ 10 ዓመታት ካብ ቀረጽ ናጻ 
ክኸውን  እዩ።
ብተወሳኺ፡ ኣብ ልዕሊ ካብ ብሪጣንያ 

ናብ ህንዲ ዝለኣኹ ዘለዉ - ከም ኣልኮላዊ 
መስተ፡ ተሽከርከርቲ፡ ኩሕለ ምሕሊ፡ 
ሕክምናዊ መሳርሒታት፡ መቀያየሪ 
ኣቕሑ ነፈርቲ፡ ከብቲ፡ ዓሳ፡ ቾኮላታን 
ብሽኮትን ዝኣመሰሉ ዝተፈላለዩ ፍርያታት 
ተሰሊዑ ዘሎ መጠን ቀረጽ ከኣ ብኸፊል 

ክንኪ ምዃኑ ተገሊጹ ኣሎ።
ሚኒስተር ንግዲ ህንዲ ፒዩሽ ጎያል ኣብ 

ዝሃቦ ሓበሬታ፡ እቲ ኣብ መንጎ ክልተአን 
ሃገራት ተበጺሑ ዘሎ ንግዳዊ ስምምዕ፡ 
ህንዲ ኣብ ቁጠባ ዓለም ሓዪላ ንኽትወጽእ 
ክሕግዛ ከም ዝኽእል ገሊጹ።
እቲ ስምምዕ፡ ኣብ ህንዲ ንዝርከቡ 

ዜጋታት ብሪጣንያ፡ ከምኡ’ውን 
ኣብ ብሪጣንያ ንዝርከቡ ህንዳውያን 
ሰራሕተኛታት፡ ክሳብ ሰለስተ ዓመት ካብ 
ሃገራዊ ክፍሊት መድሕን ናጻ ዝገብር 
ምዃኑ’ውን ተሓቢሩ ኣሎ። 
ቀዳማይ ሚኒስተር ህንዲ ናሬንድራ ሞዲ 

ኣብ ማሕበራዊ መራኸቢ ‘ኤክስ’ ኣብ 
ዝዘርግሖ ሓበሬታ፡ እቲ ስምምዕ፡ ኣብ መንጎ 
ክልተአን ሃገራት ንዘሎ ስትራተጂያዊ 
ምሕዝነት ዘዕምቝን ቁጠባዊ ዕብየት 
ዘምጽእን ምዃኑ ኣረዲኡ። 
መራሕቲ ክልተአን ሃገራት፡ ኣብ ዝመጽእ 

ቀረባ ኣዋርሕ ተራኺቦም፡ ነቲ ተበጺሑ 
ዘሎ ስምምዕ ክኽትምዎ ትጽቢት ከም 
ዘሎ’ውን ይሕበር።

ምላሽ ናይ ምሃብ መሰላ ዝተሓለወ ምዃኑ 
ንባይቶ ጸጥታ ሕቡራት ሃገራት ከም 
ዘፍለጠቶ ሓቢራ ኣላ።
ፈደረሽን ሩስያን ህዝባዊት ሪፓብሊክ 

ቻይናን ድማ፡ ነቲ ኣብ መንጎ’ዘን ኑክሌሳዊ 
ኣጽዋር ዝዓጠቓ ክልተ ጐረባብቲ ሃገራት 
እናዓረገ ዝኸይድ ዘሎ ወተሃደራዊ ወጥሪ 
ንምህዳእ፡ ሰራዊት ክልተአን ሃገራት 
ተወሰኽቲ መጥቃዕትታት ካብ ምፍጻም 
ክሕየብ ጸዊዐን።


	1
	2
	3
	4
	5
	6
	7
	8
	9
	10
	11
	12

